
1 ATEVETU / ADVENT 

1.1 MO NI LOLOMA MAI 

 

Mo ni loloma mai  

Ko Kemuni na Mesia;  

Ni lako sobu mada,  

Mo ni kusa rawa. 

 

Ni lomana na tamata 

Era lesavi makawa  

Ena vuku i Adama. 

 

Ni yalo vinaka mai  

Ni vakalecalecava  

Na neimami duka ca. 

 

E ra loma vata sara  

Na demonio kecega  

Me rusa ga na tamata. 

 

Keimami tagi sara  

Ni keimami sa oca  

E nai valavala ca. 

 

Ni raica na Mesia  

Na mataqali kecega  

Sa suguta ko Satana. 

 

Sa sureta na tamata  

Ki na buka ko Iferi  

Me ra kama vata kina. 

 

Sa ca wale na tamata  

Ni qai vakananuma  

Ko ni a buli koya. 

 

Ni golevi keimami  

Na kawa vakaloloma  

I Adama kei Eva. 

 

Ke sa sogo tawa mudu  

Na Lomalagi vinaka  

Kocei e rawa kina? 

 

Mo ni siro mada mai  

Ko Kemuni na Turaga  

Keimami via bula. 

 

1.2 A LUVE NI KALOU 

 

A Luve ni Kalou  

A sa siro sobu  

Me ia na reki levu  

Ni da sa sautu  

Sa sucu ko Iesu  

Ko Satana sa vesu  

Eda sa lalaga kina  

Kua soti noda tagi  

Eda sa vakacegu. 

 

E nona loloma ga  

A sa sucu mai  

A cava e domona  

Mai Lomàlagi?  

Na utoda dina  

Sa guta vakalevu  

Me da solia ga vua  

Na lomada me sa nona  

Me nona tawa mudu. 

 

A viavialevu  

Au na tabaka  

Au na muri Iesu  

Sa dravudravua  

Na qaciqacia  

Na via lagilagi  

Au na biuta dina  

Na lomaqu sa nei Iesu  

Na Tui Lomalagi. 

 

Mo ni lewai au  

Iesu na Turaga  

O qori na lomaqu  

Me sa nomuni ga  

Mai vuravura  

Eda vakaloloma  

Da gole ki cake kece  

Nona lawa na Turaga  

Da muria tikoga. 

2 CHRISTMAS / SIGA NI 

SUCU 

2.1 BOGI TABU 

Bogi tàbu, rarama tu  

Au reki, au cegu  

Tautani na serau  

Ni aqelo ni Kalou  

Au cuva sobu. 

 

Bogi tabu, era reki  

Na lewe ni Lomalagi  

Era seresere voli  

E loma sara ni bogi  

Kena uasivi. 

 

Bogi tabu, sa davo no  

Nodra Tui nai Aqelo  

Ni raica mo ni toro  

Sa koto e dela ni co  

E daku ni koro. 

 

Bogi tabu, sai Iesu  

Lako Vua tekiduru  

A kena malumalumu  

Da cuva Vua, da masu  

Sa noda Kalou. 

 

Bogi tabu, rai cake  

1 Na tamata vesu dede  

A sa sobu na cecere  

Da sa qai bula tale  

Mata kecekece. 

 

Bogi tabu, vuki kina  

Na mata i vuravura  

Sa qai soro na meca  

Sa lalaga noda sala  

Da reki, da bula. 

2.2 ME IA GA NA GOLORIA 

 

Me ia na goloria  

Vua na Kalou bula  

Me ia na cegu talega  

Kivei ira na tamata. 

 

TALETALE 

Gloria in excelsis Deo. 

 

Me da vakavinavinaka  

Vua na noda Turaga 

Sa qai sucu koto mai  

Na odai Vakabula. 

 

Me da serevaka kecega  

Na siga Kalougata  

E da sa bula mai kina  

Me da rekitaka sara. 

 

Me sa reki ko Lomalagi  

Me reki ko vuravura  

Me sa laga sara nikua  

Na sere ni goloria. 

 

Me ra serevaki koya  

Nai Aqelo kecega  

Sere talega na tamata  

E na dui vosavosa. 

 

Me ia sara na loloma  

Vua na Gone Kalou  

Sa gu mai vei keda  

Na lewei vuravura. 

 

Kalougata ko Maria  

Na Tinana tabu sara  

Me ia talega ki vua  

Na vakavinavinaka. 

2.3 VINAKA MAI NAI 
VAKABULA 

Taletale 

Vinaka mai, Nai vakabula 

Vinaka mai, Na nona loloma. 

 

Ni soqoni vata  

Ena bogi oqo 

Ko kemuni kecega  

Na vakabauta.  

 

Mo ni reki sara  

Ni sa sucu mai  

Na Luve i Maria  

Me da bula vata. 

Sa talai mai  

Me tarova sara  

Na cudru i Tamana  

Mai vuravura. 

 

E vuna na mate  

Na vuda ko Eva  

Sa tiko na Mesia  

Me vuna na bula. 

 

Sa mai tamata  

Na noda Turaga  

Me sa vaka ceguya 

Na tamata kece. 

 

A sa yaco mai  

Nai Vakabula 

Eda sa rawa cake  

Kivei Ieova. 

 

Sa macala mai  

Na nona loloma  

Me da qaravi koya  

E na vei siga. 

 

Vinaka, vinaka  

Na loloma levu  

Sa qai tau sobu  

Mai Lomalagi. 

 

 

2.4 NI SA SUCU MAI KO IESU 

 

Taletale:  

Me da soso kecega 

Ka serevaka tu 

Sa Tamada ko na Kalou 

Sa tinada ko Maria. 
 

Ni sa sucu mai ko Iesu 

Sa yaco me tuakada 

Ka sa Tinada ko Maria 

Sa tinada vata kina. 

 

A sa tubu vei Maria  

Na nodai Vakabula  

Sa Tinada talega kina  

Ni sa vuna noda bula. 

 

Ni sa laki mate ko Iesu  

Sa solia na Tinana  

Me Tinada dina talega 

Eda luve i Maria. 

 

A sa kaya ko Iesu vua  

Oqo na luvemu dina  

Kivei Ioane talega  

Oqo na Tinamu dina. 

 

Ni sa Tinada ko Maria  

Eda sa luvena dina  

Me da solia sara Vua  

Na lomada noda bula. 

 

I Maria ni maroroya  

Nomuni tamata kecega  

Me ra sa nomuni tikoga  

E na bula e na mate. 

3 LENT / LEDE 

3.1 A Sala ni Koruse 

 

Taletale 

Koruse tabu i Iesu  

Na noqu vu ni marau  

Ni sa lauvako kina 

Na noqui Vakabula. 

 

Ni sa lewa ko Pilato  

Me mai bula ko Iesu  

Era sa kaciva Cake  

Me lili ga ko Koya, 

 

A sa colata ko Iesu  

Na koruse bibi sara  

Kina dela ni vanua  

Me vakamatei kina. 

 

Sa qai malumalumu  

A sa bale ki na qele  

Era sa vakadreta ga  

Ko ira na yaloca. 

 

Erau sa sota vaya 

Kei na tinana yabu 

Sa rarawa na lomana 

Ni tagi tuko maria  

 

Sa vukea ko Simone  

Na nodai vakabula 

Rau a colata vata 

Na koruse e na sala 

 

Sa vura ko Veronika  

Sa quaraka na qele 

Kei na dra sa tauva 

Na matana tabu sara 

 

Ni ra sa toro ki cake 

Sa malumalumu sa  

A sa bale sobu tale 

Sa Kenai vakarua. 

    

Sa raica na yalewa 

Ka tagicaki ko koya  

Sa vosa vakaloloma  

Kivei ira na turaga 

 

Raica sa Bale tale  

Era vakaduri a 

Ka vakararawataka 

Me sa yaco ki cake. 

 

Era sa yaco sara  

Ki delai golegota 

Era saluvata mada 

Nai sulu ni Turaga 

 

Era qai vakotora 

Na nodai vakabula 

Me ra vakoti koya 

Kina koruse Me bale 

 

Ni sa mate ena koruse 

Era rekireki  kece 

Ni sa Lili toka kina 

Na turaga Era cata 

 

Ni sa kau sobu Mai 

Na yago ni Turaga 

Sa taura e matana 

Na marama ko Maria 

 

Marama vakaloloma 

Sa vaka me bulu sobu 

Na luvemuni sa bale 

E vukudra na tamata. 

 

 

3.2 A KORUSE TABU I IESU 

 

Taletale:  

Me da doka vakalevu 

Na noda Koruse Tabu. 

 

Koruse tabu i Iesu  

Na noqu vuni marau 

Ni sa lauvako kina Na noqui Vakabula. 

 

Ni sa bale kivei iko 

Ko Koya na Mesia 

Era sa kalougata  

Na lewei vuravura. 

Turaga dauloloma  

Ni Kemuni sa rube tu  

Sa dave na nomuni Dra  

Me bula ga na tamata. 

 

Ni vakananumi ira  

Na weka i keimami  

Sa tauvi rarawa no 

Mai Puregatorio. 

 

Sa laki bale ko Iesu.  

Da sala vata kaya  

Me da sarava matua  

Na nona loloma levu. 

 

Era vesuki koya  

Ko ira na dau laba  

Ka ra sa yalataka  

Vua na nodra turaga. 

 

Ra beitak i Koya  

Vakailasu walega  

Ka ra vakalialia 

Ka vakanakuitataka. 

 

Marama daurarawa  

Laiva na Luvemuni  

Me bale ki na koruse  

Me da bula kece kina. 

 

 

3.3 NI LAKO CAKE MADA MAI 

 

Ni lako cake mada mai  

Ki na dela i Kalevario  

Raica na veiluveni  

Erau rarava vata. 

 

Sa toro mai ko Maria  

Ka sarava toka na Koruse  

E sovara kina ko Iesu  

Nona Dra e na vukuda. 

 

Kocei mada na tamata  

E sega ni lomani Maria  

Sa tagicake na Luvena  

Sa bale e na rarawa. 

 

Tinana tabu na Kalou  

Mo ni toqa sara e lomaqu  

Na rarava levu i Iesu  

Me daru sa tagi vata. 

 

Au sa raica nikua 

Na noqui Vakabula dina 

Au sa lomani Koya 

Ka via mate kaya. 

 

Me kau rarawa kaya  

E na vuravura ca oqori  

Me keirau tiko vata  

Emuri vei Ieova. 

 

Au vakamalumalumu 

Ka domo ní rarawa tikoga 

Meu dodonu sara kina  

Ka yawa ki Lomalagi. 

 

Au sa masuti kemuni  

I Maria, ni vukei au  

Vua na Luvemuni tabu  

Me dei na yaloqu. 

 

Au kabita sara mada  

Na Koruse ni noqu Turaga  

Me kau ciba dina kina  

E noqu loloma Vua. 

 

Mo ni lomani au sara  

E na noqu siga vakaoti  

Ni lako sobu rawa mai  

Me lewa na noqu mate. 

3.4 I KEMUNI NA TURAGA 

 

I Kemuni na Turaga  

Nai Vakabula 

Ni lomana na tamata  

Ko ni a bulia. 

 

Ni sovara rabaraba  

Nomuni loloma  

Ki dela i vuravura  

Me sa bula kina. 

Ni lomana taumada  

Na dravudravua  

Kei na daurarawa  

Me ra cegu sara. 

 

Ni sereka na tamata  

Sa vesu e na ca  

Me ra kunei Kemuni  

Mai Lomalagi. 

 

Lewe levu era oca  

E gaunisala  

Era nomuni tikoga  

Ni lomani ira. 

 

Me ra doka na turaga  

Ni vei vanua 

Ka me ra vakabauta  

Na nomuni lewa. 

 

Me ra kilai Kemuni  

Na tamata kece  

Ni ra sa nomuni sipi  

Kua ni ra sese. 

 

Ni kaciva me soqoni  

Kivei kemuni  

Na lewe ni vuravura  

Taucoko sara. 

 

Me sa waqa, me sa dei  

Iesu, na Turaga  

E loma i keimami  

Nomuni loloma. 

 

I Turaga mo ni vola  

Me titobu sara  

Na yaca i keimami  

E na Utomuni. 

 

4 Easter / TUCAKE TALE 

 

4.1 SA TU CAKE MAI NA MATE 
KO IESU 

 

(Siga Tabu Levu ni Paseka) 

 

 

E da aleluia  

E na siga oqo  

Sa rawa ko Satana  

Eda aleluia  

Sa bula tale na Turaga  

Da kaya kece  

Aleluia  

Sa qai qaqa  

Na Luve i Maria  

Da kaya kece  

Aleluia  

Eda sa qaqa vata kaya. 

 

Me da rekireki ga  

Ka me da lomana  

Na Turaga vinaka  

Me da rekireki ga  

Me da yalododonu vua  

Me da lomana  

E veisiga  

Ka da taura  

Na nona vosa tabu  

Me da lomana  

Aleluia  

Me da rekireki tikoga. 

 

Aleluia sara  

Sa qai tu cake  

Ko Koya na Turaga  

Aleluia sara  

Sa qai votu dina mai  

Sai Koya ga  

Da reki sara  

Aleluia  

Da sa bula nikua  

Vinaka mai  

Aleluia  

Eda kalougata toka. 

 

Eda sa ca eliu  

Eda sa lewai 

Me da rusa kecega  

Eda sa ca eliu 

Ni suguti keda na meca 

Ka ni sa yaco  

Noda Paseka 

Eda vinaka 

Aleluia dina 

Aleluia 

Vinaka mai 

Eda sa vakacegu tale. 

 

Ko kemuni kece ga  

Nakalougata 

Mo ni reki talega 

Ko kemuni kecega 

Da rekireki sara vata 

Da serevaka 

Na vu ni bula 

Vinaka mai 

Nona loloma levu 

Da serevaka 

Na vu ni bula 

Ni sa sautu na vanua. 

 

Iesu Turaga tabu  

Kemuni sa bula  

Vinaka mada mai Iesu  

Turaga tabu  

Vinaka tawa cava sara  

Aleluia  

Ko ni lomana  

Kecekecega  

Na luve i Adama  

Vinaka mai  

Nai loloma  

Keimami sa sau tale. 

 

 

5 SIGA TABU LEVU NI 

ASESIO 

5.1 SA QAQA VUA NA MECA 

Taletale:  

Sa qaqa vua na meca  

Na nodai Vakabula  

Sa cabe ki Lomalagi  

Sa laki cegu ka reki. 

 

Sa yacova taumada  

Na rarawa leni sara  

Ka rawa kina ko Iesu  

Ki na nona Matanitu. 

 

Ko ira na disipulo  

E dela i oliveto  

Era sa raica kece  

Ni sa cabe tu ki cake. 

 

Ni ra sa ta cake tiko  

E le rua nai Agelo  

Erau tukuna yani  

E na lako tale mai. 

 

Ena siga vakaoti  

E na siro sobu mai  

Me lewai keda va ta  

Na lewe i vuravura. 

 

Ko ira ka muri Koya  

Eke mai vuravura  

Era na muri yani  

E na siga vakaoti. 

 

Na sala ka muria tu  

Noda Turaga ko Iesu  

Me da muria talega  

Me da yaco vata kaya. . 

 

Vakagauna walega  

Na noda vosota na ca  

Tawa mudu noda reki  

Emuri e Lomalagi. 

 

6 Pentecost 

6.1 NA KALOU NA YALO TABU 

 

YALO TABU NI LAKO MAI 

 

 

Taletale:  

Yalo tabu ni lako mai 

Me rarama kina 

Me waqa 

Na yalo i mami. 

Keimami sa sese voli  

Ena butobuto levu  

Mo ni cinavi keimami  

Me rarama mai Na sala dodonu. 

 

Ko Satana kei ira na tabana  

Era vere ka dau bole mai  

Yalo Tabu me keimami bula  

Yalo Tabu ni totaki mami. 

 

Me cilavi vuravura kecega  

Na rarama vakalomalagi  

Me ra kila ka doka na Turaga  

Na vei mataqali. 

 

6.2 AI SOLISOLI NI YALO TABU 

6.2.1 LEVU DINA NONA 

LOMANI KEDA 

 

Levu dina nona lomani keda  

Na Kalou na noda Turaga.  

Sa solia na nona Yalo Tabu.  

Me sa noda na nona suutu. 

 

Na Yaloda e vuravura oqo  

Sa goleva na marau sese  

Yalo Tabu mo ni tubera lako  

Ka vukea na nomuni gone. 

 

Butobuto ka ca noda vanua  

Ni sa nona dede ko Satana  

Yalo Tabu mo ni lomani koya  

Kemuni ga na vu ni rarama. 

 

Na Tamada ka tu e Lomalagi  

Sa dodonu kece nona lewa  

Yalo Tabu mo ni solia mai  

Me sa mudu neimami cala. 

 

7 NA EKELESIA TABU 

7.1 ME DA VINAKATA SARA 
NA KALOU KO IEOVA.  

 

Taletale:  

E vu kivei Koya  

Na noda Ekelesia  

Kei na vosa ni bula  

Eda sa rogoca kina. 

 

Me da vinakata sara  

Na Kalou ko Ieova  

Sa bulia na tamata  

Me ra cuva vata Vua. 

 

Me da vakatananuma  

Na vosa dina i Iesu  

Kivei keda kecega  

Na lewe i vurarura. 

 

Kakua na dui lewe  

Nai cakacaka tabu  

Sa mai kauta sobu  

Ko koya na Turaga. 

 

Sa tiko e vuravura  

Na nonai Talatala  

Me ra taukena dina  

Na nona i cakacaka. 

 

Me vakabauti ira  

Na mataqali kecega  

Me kakua na domona  

Kei na vakatitiqa. 

 

Da vakarorogo mada  

Ki vua na Tui Tabu  

Ni sa lewa ko Koya  

Na cakacaka ni Lotu. 

 

Me da kila vakadua  

Na vosa ka sa caruta 

Ko koya na Turaga  

Kivei Petero lia. 

 

Ko iko oqo na vatu  

Kau tara e delana  

Na noqu Ekelesia  

Me dei tikoga kina. 

8 ENTRANCE / CURU 

8.1 KO JISU KARISITO 

 

1) Lako mai ragone  

Ki noda aletare  

Da mai kidavaka  

Na Turaga ni bula. 

 

Taletale:  

Ko Jisu Karisito  

E tiko dina oqo  

Da lako kece vua  

Me da reki ka bula. 

 

Dina ni vunitaka  

Nona kaukauwa  

Me da yacovi koya  

E na vakabauta. 

 

Kua ni guileca  

E na siga nikua  

Na noda sota oqo  

Vata kei Karisito. 

 

Me da namaka toka  

Na siga ni mataka  

E wawa tale kina  

Ko Jisu na Turaga. 

 

8.2 KEREKERE VUA NA 
TURAGA 

 

Taletale:  

Da kerea vua na Turaga  

Me vakaduavatataki keda  

Me yacovi na yagona tabu  

E na yalo ni veilomani  

Me sa kakua ni vakalasui  

Noda kania vata oqo na yagona. 

 

E na i matai ni kana vata  

Turaga ko ni a masulaka  

Me keimami dua kei kemuni  

E na nomuni i soro vei Tamamuni. 

 

Keimami kerei kemuni  

Mo ni lesu tale mada mai  

Ka vakavoutaka e yalo i keimami  

Na nomuni lawa ni veilomani. 

 

I Turaga ni taqomaka  

Na i vavakoso ko ni bulia  

Me keimami vei yaloni dina  

Ka guta ga na nomuni loloma. 

 

Me ra sa lesu kece mai  

Ko ira era a gole tani  

Me ra rogoca na domomuni  

Ka vakabauta nomuni kaci. 

 

E na neimami bula  

Keimami vakamuduotaka  

Na nomuni loloma Turaga  

Na Yagomuni kei na nomuni Dra. 

 

Ni sa oti ko vuravura  

Me keimami na duavata  

Kei ira nomuni kalougata  

E na marau dina tawa cava. 

 

9 OFFERTORY / 

VAKACABO 

9.1 DA CABORA OTI TU 

 

Taletale: 

Da cabora oti tu .  

Noda i soro kei Jisu  

Me da duavata ka yalododonu. 

 

Ka vakavinavinaka ki vua  

Na Kalou ko Tamada ka lewa  

Me da duavata  

E na i soro ni Luvena. 

 

Na vua ni i soro sai koya  

Na noda vakamuria na vosa  

Lesoni taumada  

Na i Tukutuku Vinaka. 

 

Na komunio tabu na yavu  

Ni vinaka taucoko e votu  

E na nona bula  

Kevaka da yalodina. 

 

Ni sa na cava na noda bula  

E na vuravura oqo ni vala  

Vakacegu e noda  

Kei na Kalou ko Tamada. 

 

9.2 DA VAKACAUCAUTAKA 

 

Da vakacaucautaka na Kalou ka buli keda  

E na noda cabora na i soro tabu ni Misa Tusanaki 

kusar awa ni da saoi valavala ca Me da kerekere 

yani me da bula ka lomani. 

 

Noda soqoni tiko oqo na vuvale nei Karisito Me 

vakaraitaka na duavata ni yaloda  

Da cobota na ka kece ka sa soli oti vei keda Ka 

kerea na ka kece ka yaga e noda bula. 

 

Siga oqo siga vinaka, sa i loloma ni Turaga Me 

vakay agataki me vaka na nona i naki  

Da vakayacora rawa nona i naki na Turaga Kevaka 

eda veilomani kece ga e na vukuna. 

 

 

9.3 EDA SOQONI VATA TIKO 
OQO 

 

 

Taletale:  

Eda soqoni vata tiko oqo Me da mai cabora noda i 

soro Ni veisaututaki kei noda Kalou Kei Jisu na 

luvena Duabau. 

 

Me sa macala tiko vei keda Ni da tamata ka na 

daucala Me da kerekere kivei Tamada  

Mo bokoca noda cala. 

 

I Turaga lomani keimami Ka rogoca mai neimami 

kaci Na luvemuni ka vakanuinui  

Me vakalecalecavi. 

 

Me doka na Kalou ko Tama Ko Karisito na i 

Vakabula Kei na Yalo Tabu na Vu ni rarama Me 

dokai tawa cava. 

 

9.4 DUA KEI KARISITO 

 

Da mai kana e na aletare  

Da mai kana e na duavata  

Ka ni da soqo e na yalovata 

 Sa i Karisito ka vauci keda. 

 

Da mai gunu e na aletare  

Da mai gunu e na duavata  

Ka ni da soqo e na yalovata  

Sa i Karisito ka vauci keda. 

 

Da mai cabora e na aletare  

Na yaloda kei na ka kece 

Me da cabora e na duavata  

Da dua kei Jisu na noda Turaga. 

9.5 VAKAMUDUO VEI KEMUNI 

 
Na madrai oqo, kei na waini  

Na i solisoli, mai Lomalagi  

Na vua ni qele, kei noda buno  

Da cabora lesu vua noda Turaga. 

 

Taletale:  

Vakamuduo, vei kemuni  

Neimami Kalou, na Tama i keimami. 

 

Na noda Turaga ko Karisito  

E sureti keda ki na i soro oqo  

Da cabora yani, vei Tamada  

Ke i na yaloda kei na noda bula. 

 

Me sa raidonu e matamuni  

Nai cabocabo ni Luvemuni  

Cabo tiko yani, e na vei vutuni  

Me kune na bula mai na ligamuni. 

9.6 TURAGA NI VEI GAUNA 

 

Turaga ni veigauna  

Ni rogoci keimami  

Ni ciqoma na i solisoli oqo  

Na madrai, na waini  

Na uto i keimami  

Na yalo i keimami me nomuni. . 

 

Nai solisoli oqo  

Ni vukica Turaga  

Me sa neimami kaukaua  

Me sa rawa mai kina  

Na neimami bula  

E na vuku ni nomuni loloma. 

 

Keimami vakananuma  

E na i soro oqo  

Na nomuni mate vakaloloma  

Keimami rawata kina  

Na neimami bula  

Na bokoci ni neimami cala. 

 

Keimami malumalumu  

Ni keimami tamata  

Vakanuinui e levu sara  

Ki na nomuni loloma  

Kei na kaukaua  

Me sa dei neimami vakabauta. 

 

9.7 KEIMAMI DOKAI KEMUNI 

 

Taletale:  

Keimami dokai kemuni 

Lomani kemuni  

Tama i keimami, duabau. 

 

Na madrei kei na waini  

Ka cabora yani neimami mata  

E keimami i soli kece  

Kivei Kemuni. 

 

Keimami sa dravudravua  

Sega na ka me keimami solia  

Keimami soli keimami  

Kivei Kemuni. 

 

Me raidonu e matamuni  

Na i cabocabo ni Luvemuni  

Koya na ka keimami rawata  

Kivei kemuni. 

 

9.8 NA NODA I VAKABULA 

 

Taletale:  

 

Na noda i Vakabula 

Sa tiko oqo vei keda 

Na yagona, nona dra  

Me da mamau kina  

E na veisiga koi keda kece ga. 

 

Da veitacini kece ga  

E na bula ni Turaga  

Yalo Tabu lomana  

Me da bula tawa cava. 

 

Ko Jisu sa gadreva  

Me da veilomani kece ga  

Me da yaco ki na vanua  

Ni bula tawa cava. 

 

Da sere vua na Turaga  

Ka a sa yalataka  

Na vakacegu dina  

Me sa noda tawa cava. 

 

9.9 ME DA SORO VUA NA 
KALOU 

 

Me da soro vua na Kalou  

Na Tui ni vei vanua  

Na noda I tubutubu levu  

Da lomana tikotikoga. 

 

Me ra sa qarava na Turaga  

Na gone kei ira na qase  

Me kua ni wase na lomadra  

Noda bula sa nona kece. 

 

E kalougata na tamata  

Sa ravi vua na Kalou  

Sa nanuma e na vei siga  

Ka muria nai vunau. 

 

E na vaka na kau vinaka  

Sa tei e bati ni wai  

E na bula ka tubu tatama  

Mani vua vinaka mai. 

 

Era vu vata ga e na qele  

Nai yau ni vuravura  

Kei na ka lagilagi kece  

Ra na suka talega kina. 

 

Sa dua bau noqu yau  

Dua ga noqu kaukaua  

Dua sara ga noqu marau  

Na Kalou duadua ga. 

 

9.10  

9.11 SA KAU CAKE MAI OQO 

 

Taletale: 

Sa kau cake mai eqo  

Nai yau me noda i soro  

Na madrai na waini  

Na vua ga ni qele  

Sa kau cake mai oqo 

 

Da kauta vata yani  

Kei na noda bula  

Ka cabora vata kece  

Vua noda Turaga. 

 

I Turaga ni ciqoma  

Nai solisoli qo  

Ka moni qai bokoca  

Na cala taucoko. 

 

Ni taura ka vukica  

Na yagomuni mada  

Na madrai na waini  

Me sa qai nomuni dra. 

 

Me qai votai mai  

Vei keimami kecega  

Me ra kana me ra bula  

Na nomuni tamata. 

 

 

VURAVURA TAUCOKO 
 

Taletale: 

Vuravura taucoko, doka na Kalou. 

 

Me da qarava noda Turaga  

Ka sere vua e na marau. 

 

Me da kila ni buli keda  

Ka sa Tamada, eda laivena. 

 

Eda dua na qele ni sipi  

Koya na noda i Vakatawa. 

 

Me da sere kivei koya  

E na vakavinavinaka. 

 

Na Turaga e lomani keda  

Ka sureti keda kecekece. 

 

Da doka na Duatolu Tabu  

Nikua ka me sa tawa mudu. 

 

 

VINAKA TURAGA TABU 
 

 

Vinaka Turaga Tabu  

Na i soro oqo  

Ko ni cabora kina  

Na neimami bula  

Vei Tamamuni. 

 

Keimami kalougata  

Dina nikua  

Ni ko ni sovaraka  

Na nomuni loloma  

Vei keimami. 

 

Ni vukei keimami  

Taumada ga  

E na siga nikua  

Vakatale ga kina  

E veigauna. 

10 EUCHARIST / KOMUNIO 

 

DA VAKARAU KOMUNIO MADA 
 

Da vakarau Komunio mada  

Da vakarau me vinaka sara  

Da vakarau ni da na yacova  

Na vu ni bula. 

 

Sa siro sobu nai Vakabula  

Sa siro sobu e na Misa tabu  

Me tiko mai vei keda oqo  

Da cuva Vua. 

 

E levu sara na nona loloma  

A sa solia na Yaqona tabu  

Me da kania med a bula kina  

Ka tawa mudu. 

 

Me da gu sara vua na Turaga  

Me da solia na lomada  

Vua Nonai tavi me vakatawana  

Ka me maroroya. 

 

Vinaka sara, vinaka na siga  

Sa buli kina na Sakaraneta  

E da yacova e na komunio  

Vinaka sara. 

 

Da serevata, da sere matua  

Vinaka mai na loloma mana  

Da masu sara, ka da cuva sobu  

Kivei Iesu. 

 

Ni gole mai, Turaga vinaka  

Mo ni golevi keimami kece  

Mo ni yalona nomuni tamata  

Sa cuva eke. 

 

Mo ni curuma na loma i mami  

Mo ni lomana na dravudravua  

Era gu sara kivei kemuni  

Turaga dina. 

10.1 E DUA GA NA KA VINAKA 
DINA 

 

Taletale: 

Ko Iesu ga sa noqu Turaga  

Kau sa qarava e na veisiga  

Ko Iesu ga, sa noqu Turaga  

Kau lomana duadua ga.  

Sa nei Iesu na yaloqu  

Sa nei Iesu.. 

 

E dua ga na ka vinaka dina  

Kau qara ka nanuma tiko  

Meu reki e na bula kadua  

Ka vosota e na bula oqo. 

 

Na Turaga kau qarava tiko  

Sa Turaga levu duadua  

Ni sa nona na ka ni bula oqo  

Kei na ka ni bula kadua. 

 

A cava so sa tu e Lomalagi  

E ra oqo mai vuravura  

Kau guta seu domona tiko  

Sai Iesu, Iesu duadua. 

 

Me ra qara e vuravura o go  

Na marau na tamata tani  

Koi au, kau domona tiko  

Na marau vakalomalagi. 

 

Nai yau kau sa qara voli  

Nai yau sa dredre ni madra  

Na marau kau gadreva mai  

Na marau tawa oti rawa. 

 

Au reki au marau sara  

Au doka na noqu sautu  

Sai Iesu noqui votavota  

Noqu dina, noqu tawa mudu. 

10.2 KA TALEI 

 

Taletale:  

Ka talei, loloma uasivi  

Ko ni tiko mai 

Iesu kivei keimami.  

 

E vei siga e na Misa  

Ni cabori Kemuni tikoga  

Me sorovaka  

Na tamata I valavala. ca. 

 

Me da solia na lomada  

Vua na Turaga na Tamada  

Sa guti keda  

Me da sauma na nona loloma. 

 

Sa tiko mai vakavuni  

Me vota tikoga yani  

Nai loloma  

Kivei ira na nona tamata. 

 

Ni da sa oca se rarawa  

Da lakova sara na Tamada  

Eda na cegu  

Ni da sa qai talevi Iesu. 

 

Da vakatusa vei Koya  

Ni da sa malumalumu sara  

Ka masu yani  

Me vaka bulai keda mai. 

 

Me tawa mudu vei Iesu  

Noda vakavinavinaka tu  

Me da lomana  

Noda Turaga dauloloma. 

 

* 

 

* 

10.3 KAKANA NI BULA VOU 

 

Loloma levu ni noda Kalou  

Na madrai ni noda bula vou  

Na kakana ni veilomani  

Kania na veiwekani  

Vakabauta. 

 

Taletale:  

Vinaka Turaga Iesu  

Na kakana ni bula vou. 

 

Karisito sa solia dina  

Na yagona kei na nona dra  

Vei keda na nona tamata  

Ka me da bula kece sara  

E veisiga. 

 

Noda dau yacova wasoma  

Kilai dina na noda doka  

Kei na vakavinavinaka  

Noda veidinadinati  

Rakararavi. 

 

 

10.4 KALOU LEVU 

 

Taletale:  

Kalou levu, ni rai sobu 

ni lomani keimami. 

 

Keimami sa cuva sobu  

Vei kemuni na Kalou  

Me keimami sa cabora yani  

Nona i soro na Luvemuni. 

 

Keimami na kuvu wale  

Kemuni dina na cecere  

Keimami sa soro sara yani  

Ka cuva vata vei kemuni. 

 

Me vinaka e matamuni  

Nai soro ni Luvemuni  

Me saumi kina nai loloma  

Ko ni sovara ki vurarura. 

 

Ni lomana ka maroroya  

Na lewe ni Ekelesia  

Na kenai soro ni kerekere  

Sa tu oqo e na Aletare. 

 

Me sa yaco ki Lomalagi  

Nona kaci na Luvemuni  

E nona Dra me sa seavu sara  

Nodra cala nomuni tamata. 

 

Kemuni ga, Turaga Iesu  

Na neimami Bete Levu  

Vinaka nomuni loloma mana 

Vinaka, vinaka tawa cava. 

 

10.5 ME DA DOKA KECEGA 

Taletale:  

Me da doka kecega 

Na Iukarisitia  

Meda doka kecega  

Na Tui ni lolama. 

 

A loloma mana dina  

Na loloma i Iesu  

Na Yagona na Yalona  

Sa noda tawa mudu. 

 

Ena bogi e na siga  

Sa tiko vei keda  

Sa vesuki koya kina  

Nona lomani keda. 

 

Ke sega e vuravura  

Na Iukarisitia  

Eda na kunea rawa  

Evei na rarama. 

 

Me ra vaqara na tani  

Na ka ni vuravura  

Sa rauti au yani  

Na Iukarisitia. 

 

Ke sa rawa meu tiko  

Vaka na Agelo  

Meu tiko vakadua  

Ka cuva vei Koya. 

 

E muri e Lomalagi  

Ka tani noqu reki  

Niu na raica dina  

Na mata ni Turaga 

10.6 ME DA SERESEREVAKA 
NA IUKARISITIA 

(Me dau laga e na gauna ni komunio) 

 

Me da sereserevaka  

Na Iukarisitia  

Nai Loloma talei  

I Iesu noda Turaga. 

 

Sa ia na Misa tabu,  

Sa sobu kina ko Koya  

Me sa tiko rawa kina  

Vei ira nona tamata. 

 

Sa tiko vakavuni ga  

E nai tutu ni Misa  

Eda sega ni raica  

Eda vakabauta ga. 

 

Turaga kaukaua  

Kau sa vakabauta  

Nomuni vuli oqori  

Ni sa vuli dina sara. 

 

Ni sa Kalou tikoga  

Eliuliu makawa  

Ko ni sa marautaka  

Nomuni goloria. 

 

Ni Kemuni a lomana  

Na lewe i vuravura  

Kemuni a lako sobu  

Ka tiko vaka tamata. 

 

Kemuni a rarawa ga  

Ka bale e na Koruse  

Me nodrai soro dina  

Na tamata kecekece. 

 

Ni a bulia talega  

Na Iukarisitia  

Me sa nomuni loloma  

Kivei ira na tamata. 

 

Ko ni sa tokona kina  

Na yalodra na tamata 

Ko ni sa vakani ira  

Me ra sa mamau sara. 

 

Vinaka, vinaka sara  

Nai loloma i Iesu  

Ni sa rukuma ko Koya  

Na lomadra na tamata. 

 

Nai Aletare tabu  

Sa vaka ga na Koruse  

Eda sorovaki kina  

Vua na Kalou levu. 

 

Da cuva sobu kecega  

Vua nai Vakabula  

Da vakavinavinaka  

Ka me da lomani Koya. 

 

Meda cuva sobu sara  

Ni sa mai tiko dina  

Na Yagona na Turaga  

E nai tutu ni Misa. 

 

Sa tiko kina talega  

Na nona Dra tabu sara  

A ka rerevaki dina  

Me da vakabauta ga. 

 

Eda sa gu ki na bula  

Me da torova wasoma  

Noda Aletare tabu  

Sa tiko kina ko Iesu. 

 

Me ia na goloria  

Vua noda Turaga  

Sa tu dina e matada  

E nai tutu ni Misa. 

10.7 MO NI VEILOMANI 

 

Mo ni veilomani  

Ni veimaroroi  

Ka veivukei  

Me vaka au cakava koi au  

Kivei kemuni. 

 

Na madrai oqo  

E kakana ni bula  

Ni kania vata  

Ka ni sa yagoqu dina  

Me da duavata. 

 

Au sa tu oqo  

E na noqu loloma  

Kivei kemuni  

Ni veivakalecalecavi  

Kua ni vei cati. 

 

Mo ni masu vata  

Ka mo ni sere vata  

Ka bula vata  

E na bula ka'u solia  

E na Komunio. 

 

 

 

 

10.8 NAI UKARISITIA 

 

Nai Ukarisitia  

Nai loloma levu i Iesu  

Vei ira na tamata  

Sa yalododonu 

Ko Koya dina sara  

Na noda Turaga sa tiko  

E na Sakarameta  

È na vei siga.  

 

Ni da sa komunio  

Sa curumi keda ko Iesu  

Na Luve ni Kalou  

Sa tu vei keda  

Sa vuni tiko kina  

Eda dinata ga na vosa  

I Iesu ni sa kaya  

Sa yagona dina. 

 

Me da taleitaka  

Nai loloma levu i Iesu  

Ni sa solia mai  

Na nona Kalou  

Kei nona tamata  

E na komunio me kedra  

Na yalosavasava  

Me ra bula kina. 

 

Kocei me tukuna  

Kocei me kila oqori  

Noda Kalou dina  

Mai Lomalagi  

Sa tiko dina sara  

Mai na Lomada me keda  

Na daucala vua  

E na vei siga. 

 

Sa uasivi dina  

Sa taleitaki tikoga  

Na loloma i Iesu  

E na komunio  

Kocei tale me ca  

Ni sa nanuma tu ko Ies  

Sa tiko e lomana  

Rau bula vata.  

 

Na Komunio tabu  

Era bula kina ko ira  

Na yalosavasava  

Era sa yacova  

Ka ra sa rusa kina  

Ko ira kecega sa kila  

Ni leqa na lomadra  

Ka komunio ga. 

 

Iesu na noqu bula  

Na noqu marau talega  

Sa rui levu dina  

Nomuni loloma  

Au sa rere sara  

Niu sa nanuma sa tiko  

Noqu Turaga levu  

E lomaqu oqo. 

 

Vinaka sara mai  

Vinaka, vinaka ko Iesu  

Nodai Vakabula  

Sa talevi keda  

Ni sa ia na misa  

Ka bulia mai ko Koya  

Me sorovaki keda  

E na vei siga. 

 

Kua ni douvaka  

Na Turaga levu ko Iesu  

Ka komunio loa  

Na tamata caca  

Me ra veivutuni  

Me ra kofesio eliu  

Me sava mada kina  

Na ca ni yalodra. 

 

2 

10.9 NI LOMANI AU 

 

Ni lomani au  

Iesu noqu Turaga  

Meu guta tikoga  

Nomuni vunau. 

 

Ni lomani au  

Na nomuni tamata  

Meu vakabauta  

Na vuli ni Lotu. 

 

Ni lomani au  

Meu vakararavi  

Ka gu vei kemuni  

Na noqu marau. 

 

Ni lomani au  

Iesu na noqu bula  

Meu kila na sala  

Ni reki tawamudu. 

 

Ni lomani au  

Tabaka noqu meca  

Au sa cegu oca  

Ka malumalumu. 

 

Ni lomani au  

Meu vosota rawa  

Kecega na rarawa  

Sa bini e lomaqu. . 

 

Ni lomani au  

Au sa luvemuni  

Sa gu vei kemuni  

Na vu ni yaloqu. 

 

Ni lomani au  

Au veivutuni  

Kau biuta tani  

Noqu daulasu. 

 

Ni lomani au  

Meu lewa matua  

Noqu i valavala  

Kei na gusuqu. 

 

Ni lomani au  

Meu kunea dina  

Na nomuni loloma  

Na noqu i yau. 

 

Ni lomani au  

E na veisiga kecega  

Me kau domona ga  

Na yalododonu. . 

 

Ni lomani au  

E daidai oqo  

Mo ni vakarorogo  

Ki na noqu masu. 

 

10.10 NI SA LOLOMA TURAGA 
IESU 

 

Ni sa loloma Turaga Iesu  

Ka sobu mai kivei au 

Au sa cuva vei Kemuni  

Tui levu mai Lomalagi. . 

 

Ni sa loloma Turaga tabu  

Ka sucu mai e na vukugu  

Ka sucu mai dravudravua  

Vua na Marama ko Maria. 

 

Ni sa loloma Turaga levu  

Vakacacani ka beci votu  

Mani yaviti ka lausua  

Lauvako meu bula rawa. 

 

Ni sa loloma Turaga dina  

Ka mate, sara vakaloloma  

Sa noqu bula e vuravura  

Na Dra Tabu ko ni a sovara. 

 

Ni sa loloma Turaga vuku  

Ka kila sara na ka dodonu  

Nomuni vuli sai koya ga  

Ka vinaka kina na tamata. 

 

Ni sa loloma Turaga bula  

A vu dina ga ni garasia  

Mo ni vukea noqu malumu  

Mo ni bula dina e lomaqu. 

 

Ni sa loloma Turaga qaqa  

Vei ira kece nomuni meca  

Sa, tawa yaga nodra yaloca  

Sa na dei na nomuni lewa. 

 

Ni sa loloma ka tawa mudu  

Iesu vinaka, noqu Kalou  

Mo ni dokai e vei siga  

Mo ni lewa na vei vanua. 

10.11 NOQU I VAKATAWA 

 

E noqu i vakatawa na Turaga  

Sega sara na ka meru leqa kina  

Au vakacegu, au sa sautu  

Ka sa marau tu na yaloqu 

 

Sa dina tiko ga nona yalayala  

Ka tuberi au e gaunisala  

Na nona loloma vua na luvena  

Sa vu ni noqu kaukauwa. 

 

Au a lumuti ni'u a kacivi  

Me'u wili e nona qele ni sipi  

Mani rawa kina me'u bau kana  

E na magiti vakaturaga. 

10.12 OQORI SAI IESU 

 

O qori sai Iesu  

Na yalomalua  

Sa mai siro sobu  

Da cuva Vua. 

 

Sa yaloloma  

Ka sa tacida 

Sai vakatawa  

Yalovinaka. 

 

Sai koya oqo  

Na Vu ni bula  

E na Komunio  

Da sa yacova. 

 

Sa yalomalua  

Yalo Vinaka  

Sa kacivi keda  

Da lako Vua. 

 

Sa noda Turaga  

Sa tilo vuni  

Me da cuva Vua  

Sa tiko mai. 

 

Me waqa tikoga  

E na lomaqu  

Na loloma Vua  

Me tawa mudu. 

 

Iesu noqu bula  

Vei Kemuni  

Au sa gu dina  

Ni lako mai. 

 

Vinaka, vinaka  

Ki na lomaqu  

Sa tiko dina ga  

Au sa galu. 

 

- 

10.13 SA GU KI VUA NA 
TURAGA 

 

Sa gu ki vua na Turaga  

Sa gu sara na yaloqu  

Me yacova na vu ni bula  

Sa gu yani vei Iesu  

Ka talei, ka tautani  

Au sa yacovi Iesu  

E soli koya dina mai  

Ko Iesu noqu Kalou. 

 

A siga vakarekireki  

Siga ni marau levu  

Turaga ni Lomalagi  

Sa mai sikovi au.  

Au reki, au marau  

Ko Iesu kau lomana  

E na mai curumi au  

Keirau na dua ga. 

 

Mo reki sara na yaloqu  

Ka vakavinavinaka  

Sa voleka mai ko Iesu  

Na nomuni Vakabula  

Noqu Iesu, noqu Kalou  

Kau domona tikoga  

Ni lako mai vei au  

Kau na sautu kina. 

 

Sa tawa yaga na lomaqu  

Me nonai tikotiko da noqu  

Turaga ko Iesu  

Sa talevi au oqo  

Au cuva, au sa qoro  

Sa noqui Vakabula  

Sai Iesu ka mai tiko  

Vua na nona tamata. 

 

Nai yau kau waraka  

Sai yau tautani  

Sai Iesu noqu Turaga  

E na soli koya mai  

E dina sai Koya sara  

Na Tui ni Lomalagi  

Ka mai sikovi nikua  

Nona tamata vulagi. 

 

Ni mai vakarautaka  

Ko kemuni nai agelo  

Na lomaqu dravudravua  

Me nonai tikotiko  

Au sa rere vakalera  

Au sa madua dina  

E sega ni rauti Iesu  

Na lomaqu batabata. 

 

Mo ni lako sobu ga mai  

Turaga yalovinaka  

A nomuni yau talei  

Me sa noqu ga nikua  

Noqu Iesu, vinaka sara  

Nomuni loloma levu  

Noqu vakavinavinaka  

Sa na dei tawa mudu. 

10.14 SA VOLEKA NA VU NI 
NOQU REKI 

 

Taletale:  

Noqu Iesu ni lako sobu mada  

Me sautu kina na yaloqu  

Kemuni sa noqu Turaga dina  

Kemuni ga na noqu Kalou. 

 

Sa voleka na vu ni noqu reki  

Na Tamaqu na noqu Turaga  

Na yaloqu sa ladelade yani  

E na reki kei na loloma. 

Sa voleka noqu marau levu  

Sai koya kau sa domona  

Sai Iesu e na talevi au  

Sai Iesu kau sa lomana. 

 

Na Turaga sa lewa na ka kece  

Sa gu vua na nona tamata  

Au qoro, au reki ka rere  

Sai Iesu kau sa waraka. 

 

Na Kalou kemuni sa qarava  

Ko kemuni nai Agelo tabu  

Sai Koya na nomuni Turaga  

E na soli Koya vei au. 

 

A cava so meu domona tale  

Ni sa noqu na Kalou levu  

Sa tu vua na ka talei kece  

Me sautu kina na yaloqu. 

 

Noqu Iesu kau dau lomana  

E dina li ko ni guti au  

Au reki ni na rawa nikua  

Mo ni curu sara e lomaqu. 

 

10.15 TURAGA DAU LOLOMA 

 

Taletale:  

Na noda Turaga e dau loloma  

Ko Koya, ka dau veilomani  

Sa na bula vata kei na Kalou  

Na Kalou sa na lomani koya. 

 

Na loloma nei Jisu e soqoni keda  

Da marau vata ka da kaikaila  

Da kilai ni da nona tisaipeli  

Ke da dau veilomani. 

 

Kua ni dinau mai vua na wekada  

Da veisolisolitaka ga na loloma  

Vei koya ka lomani ira na tani  

E sega na lawa rerevaki. 

 

Me da veivukei e na noda rara  

Ka marau vata e na siga vinaka  

Kevaka eda sa caka na ka oqo  

Eda rogoci Karisito. 

 

Na madrai eda kania vata oqo  

Sai koya dina na yago i Karisito  

Eda lewe levu ia ed a dua ga  

Ni da mai kania vata. 

 

Na madrai qo e soli mai Lomalagi  

Me da kania me noda na lagilagi  

Da kania ni da sa vakarau mate  

Me vu ni noda taucake tale. 

10.16 VINAKA MAI NA LOLOMA 
MANA 

 

Vinaka mai na loloma mana  

Vinaka mai, sai Iesu dina  

Sa tiko mai e lomaqu oqo  

Vinaka mai (rua) 

 

Turaga Iesu kau reki sara  

Turaga Iesu kau via bula  

Turaga Iesu kau via mate  

E vukumuni (rua) 

 

Me levu sara na noqu loloma  

Me levu sara vua na Turaga  

Me waqa tiko na noqu gu Vua  

E vei siga (rua) 

 

Au sa qai marau nikua  

Au cuva lo ka doka sara  

Nona loloma noqu Turaga  

Sa tiko mai (rua) 

 

Ni taburaki au mada mai  

Mo ni tokona nomuni tamata  

Me dei sara na noqu loloma  

Vei Kemuni (rua) 

 

Mo ni lomana nomuni tamata  

Mo ni lomana e na vei siga  

Me muria ga na nomuni vosa  

Me bula kina (rua) 

 

 

Mo ni tarova noqu meca kece  

Mo ni tarova deu rusa sara  

Mo ni tarova meu yaco rawa  

Ki Lomalagi (rua) 

 

Me ia tiko na veilomani  

Vei kedaru mai vuravura  

Me ia tiko mai Lomalagi  

Ka tawacava (rua) 

 

 

10.17 NA NODA MISA NA TINI 

 

Na noda Misa sa mai tini  

Da lako yani e na reki  

Da sala vata kei Jisu  

Noda i tovo me ka vou. 

 

Nona loloma me da vota  

Vei ira kece na tamata  

Me rairai mai ko Jisu  

E noda bula ni sa vou. 

 

Me sa dokai ko Tamada  

Na nona bula sa mai noda  

Me lagilagi na yacana  

Me da sa nona kece sara. 

 

11 GENERAL / SERE TALE 

ESO 

11.1 A MATE NANUMA NA 
MATE 

 

A mate, nanuma na mate  

Vakananuma matua  

A qele walega na yagomu oqori  

Ni yaco na mate sa na yali sara. 

 

Sa tu e nai Vola tabu  

Na vosa vakararawa  

Me mate kecega na kawa i Adama  

Me 

 kenai sau ni nodra domoqa. 

 

sa lekaleka nomu bula  

E vaka na senitoa  

Sa qai seraki ni kida na mataka  

Ka malai sobu ni dromu na siga. 

 

Ko iko na turaga levu  

Raica mada na mate  

Mo kila nikua sa yaco kivei  

Nai ukuuku vakavura vura. 

 

Ko iko na talaidredre  

Ko sa viavialevu  

Mo sarava sobu na wekamu sa mate  

ka sole koto ga e loma ni vale. 

 

Ko iko na cauravou  

Ko sa wedewede lako  

Mo rai talega ki nai bulubulu  

A nomu i tau sa ca koto kina. 

 

Sa evei na nona qaqa  

Kei na mata vinaka  

Kei nai yau kei na wedewede  

Sa yali vua na nona ka kece. 

 

Sa dua ka rerevaki  

Na nodai otioti  

Ni sa kena lewa me da sa yaco sara  

Ki loma ni qele me kedra na ulo. 

11.2 AI VUNAU NI EKELESIA 

 

Noda siga tabu  

Qarava vinaka  

Sa lawa ni Lotu  

Vakarorogo ga. 

 

Siga ni Turaga  

Laki misa sara  

Na vei siga tabu  

Mo misa talega. 

 

Na vei yabaki  

Kofesio kina  

Sa nomu i tavi  

Vakayacora ga. 

 

Sa ia na Paseka  

Komunio kina  

Ko e weletaka  

Sa na rusa dina. 

 

Na siga ni lolo  

Taura vinaka  

Ka ni manumanu  

Tabu mo kania. 

 

Na Turaga Bete  

Mo vukea sara  

Nai vakavuvuli  

Me sa vaka kina. 

AI VUNAU NI KALOU 
 

Na Kalou dina 

Mo vakabauta  

Na kalou lasu  

Kua ni qarava. 

 

Na yacana tabu  

Vakarokotaka  

Nomu bubului  

Mo lewa vinaka. 

 

Siga ni Turaga  

Mo qaravi Koya  

Nai cakacaka  

Me sa tabu kina. 

 

Nomu qase kece  

Vakarokotaka  

Ko na bula dede  

Ka marau kina. 

 

Mo nanuma sara  

Sa tabu na laba  

Na yago na yalo  

Kua ni cataka. 

 

Na ka velavela  

Me sa tabu dina  

Kua ni cakava  

Kua ninanuma. 

 

Yau ni tamata  

Kua ni taura  

Tabu na butako  

Sai valavala ca. 

 

Tabu na kakase  

Na beitaka loa  

Ka kua na lasu  

Mo vosa dina ga. 

 

Na wati ni tani  

Kua ni domona  

Nomu gadreva ca  

Tarova matua. 

 

Nai yau ni tani  

Kua ni kocova  

Se vuvutaka ga  

De ko cala kina. 

11.3 AU SA DOMONA 

 

Taletale:  

Au sa domona 

Na bula tawa cava  

Au sa domona 

Na reki vakadua.  

 

Ue ko lomalagi  

Koro uasivi 

Ni sa tiko kina 

Na dua tolu tabu. 

 

Ue, kau sa galu  

Na kena vinaka  

Na kena rarama  

Sa tautani sara. 

 

Sa tu nai Agelo  

Tawa wili rawa  

Era sa serau  

Vaka na kalokalo. 

 

Na kena lewe levu  

Ko ira na Tabu  

Era lagilagi  

E na vei siga. 

 

Kocei so e kila  

Na nodra rarama  

Ni sa raica.  

Na vu ni ka kecega. 

 

Sa mudu vakadua  

Na ca kecekece  

Dredre na rarawa  

Kei na mate tale. 

 

Era sa bula vata  

Era reki sara  

Ka ra serevaka  

Nodai Vakabula. 

 

Au sa qai osa  

Mai vuravura  

Au sa gu dina  

Ki vua na Turaga 

 

Au na lako cake  

Enaica beka  

Me totolo mai  

Noqu tiki ni siga. 

 

Iesu noqu  

Turaga ni yalovinaka  

Ni vukei au  

Me ka'u laki cegu 

 

11.4 E MATE NA TURAGA 
LEVU 

E mate na turaga levu  

Kei na nona tamata  

E mate na vuku kei na lialia  

E mate na gone ka mate na qase. 

 

Mo vakarau mate mada  

Sa voleka nomu siga  

Me kakua sara nai vala ca  

Dau masumasu ka rere tikoga. 

 

Me kakua ni ko karona  

Na ya gomu walega  

Karona matua na ya gomu lia  

De mate vaka ca na Turaga. 

 

Me da vorata na yagoda  

E dau kala ki na ca  

Da taura dina na Lotu i Ieova  

Me lomani keda ni da yaco Vua. 

11.5 KENA LEVU, KENA BULA 

 

Kena levu, kena bula  

Noda Ekelesia  

A nona Matanitu  

Na Turaga ko Iesu  

Sai koya na Areka  

Sega ni dromu rawa. 

 

Sa kauta na rarama  

Ki na vei vanua.  

Yani e yanuyanu  

Se yawa e lekutu  

Sa tu kina rabaraba  

Noda Ekelesia. 

 

Sa solia vei keda  

Na ka talei dina  

Ai yau domoni  

Ka vakalomalagi  

A ka kece sa rauta  

Me da sautu kina. 

 

Na tamata savasava  

Ra taukei kina  

Sa yavusa ni Santo  

Kawa ni Daulato  

Era soso kece kina  

Na tamata rarama. 

 

Sai Iesu ka bulia  

Noda Ekelesia  

A kena uasivi  

A kena lagilagi  

Sai koya duadua  

Sega na i ka rua. 

 

Era saga nona meca  

Me vaqeavutaka  

Tawa yaga nodra vuku  

Mate wale na cudru 

Kena yavu da sa kila  

Sa vatu dei sara. 

 

Me da doka da muria  

Noda Ekelesia  

Da dei kina kece  

Me yaco ki na mate  

Sa tu kina rarama  

Na reki, na lalaga. 

 

Me sa tubu bulabula  

E na noda vanua  

Da na sega ni sese  

Da na dodonu kece  

Ke sa dei vei keda  

Noda Ekelesia. 

11.6 LOMALAGI VANUA 
TAUTANI 

 

Taletale:  

Sa gu na yaloqu  

Sa gu vei Iesu. 

 

Lomalagi, vanua tautani  

Koro tabu ni noqu Turaga  

Au sa gu me'u sa rawa yani  

Meu bula vei iko tikoga. 

 

Na tamata era sa muri Iesu  

Era curu ki na koro koya  

Ko ira ga era yalododonu  

Era lesi me ra vakatawa. 

 

Na vosota na kena sala dina  

Ka muria na lewena kece  

Koi keda eda na rawa kina  

Ni colata na noda Koruse. 

 

Na tamata yalomalumalumu  

Era Tui kecekece kina  

Ra na lewa na vei matanitu  

E na siga levu ni Turaga. 

 

Ko e vakavulici ira tiko  

Na tamata lotu Katolika  

Sa serau vaka na kalokalo  

Kivei ira na Tabu kecega. 

 

Ko kemuni na yalosavasava  

Ni tukuna nomuni marau  

Ni sa oti nomuni dauvala  

Ko ni cegu vua na Kalou. 

 

Ni raica na Kalou tikoga  

Ka muria na Turaga Iesu  

Na vosota sa oti vakadua  

Tawa mudu nomuni sautu. 

 

Nodra koro na mataqali tabu  

Sega kina na matanisiga  

Na yagona na Turaga ko Iesu  

E rarama kina na vanua. 

 

E na levu vaka na wasawasa  

Nodra reki ko ira na Tabu  

Tawa mudu nodra kalougata  

Tawa mudu na lomani Iesu. 

 

Dredre sara ni da nanuma rawa  

Na marau vakalomalagi  

Sa ka wale na ka kecekecega 

Da rogoca se raica mai. 

 

Na rarawa kei na dau tagi  

E na oti vakadua kina  

Ni ra yali kece e Lomalagi  

Na noda ca mai vuravura. 

 

Tabu sara ni ra lako yani  

Na tamata i valavala ca  

Ni sa sega na dukadukali  

E na curu ki na koro koya. 

 

Ko kemuni na lewena kecega  

Masulaki keimani oqo  

Koni cegu e na vanua dina  

Keimani dauvala tiko. 

11.7 MAI VURAVURA NODA I 
TAVI 

 

Taletale:  

Eda na reki e Lomalagi. 

 

Mai vuravura 

Nodai tavi  

Me da garavi Iesu  

Na noda Turaga. 

 

Kakua na wele  

se na domoqa  

Da gumatua  

Me da yaco rawa cake. 

Da gacoya sara  

Nai vunau 

Era marau 

Na talairawarawa. 

 

Sa sega ni guce  

Na demonio  

Sa bika lako  

Na tamata kecekece. 

 

Da masu matua  

Kivei Iesu  

Má da sa masu 

Eda sa kaukauwa. 

 

Da tarova sara  

Na vosa lasu  

Me da dodonu  

Ka me da bula tikoga. 

 

A noda Kalou  

Sa yalo dina  

Sai Satana  

Ka vina mada na lasu. 

 

Kua na kakase  

Se na vosa ca  

Me da lomana  

Na tamata tani kece. 

 

Kua ni qatia  

Na veiwali  

A noda reki  

Noda yalosavasava. 

 

Nanuma na mate  

Ka muri iko  

Na bula oqo  

Sa vaka na tadra wale. 

11.8 ME NODA NA VAKACEGU 

 

Taletale:  

Me noda vata na vakacegu  

Ni Kalou ko Tamada  

Me noda e na veisiga  

Ni noda bula. 

 

Da vakananuma kece na noda cala  

Me da vakarautaki keda  

Me da cabora vakadodonu  

Noda Misa. 

 

Ko koya na Kalou kaukauwa  

Me bokocà kece na noda cala  

Ka kauti keda ki na bula  

Tawa cava. 

 

 

12 ALL SOULS / 

PUREGATORIO 

 

12.1 ME DA VAKATANANUMA 
NA PUREGATORIO 

 

Me da vakatanauma  

Na Puregatorio  

Kei ira kecekecega  

Era sa tiko kina  

Era sa vakaloloma  

Ni ra sa rarawa ga.  

Me da masulaki ira  

Ki vua na Turaga. 

 

Da lomana na tamata  

Era soqoni vata  

Mai Puregatorio  

Me turisautaki  

Da lomani ira sara  

Ni ra sa kama sobu  

Me ra savasava mada  

Me ra rawa ki cake. 

 

Ni rogoca nodra tagi  

Kei na nodra masu  

Era via cegu dina  

Ni ra sa oca sara 

Era gu ki Lomalagi  

Me ra kunea kina  

Na kalou ko Ieova  

Me ra marau vata. 

Era kerekere mai  

Kivei keda kece  

Me da vakatananuma  

Nodra rarawa levu  

Ni lomani keimami  

Ko kemuni na bula  

Keimami sa ca sara 

E na vanua oqo. 

 

vinaka ko kemuni  

Na kai vuravura  

Kemuni sa soro tiko  

Ki vua na Kalou  

E rawa na` daumasu  

Mo ni sautu kina  

Na ka e sega ni rawa 

Kivei keimami. 

 

Mo ni sorovaki ira  

Na wekamuni oqo  

E na nomuni daumasu  

Kei na Misa tabu  

Mo ni masu mo ni soro  

Me keimami kusa  

Ki na vanua vinaka  

Me vakacegu kina. 

12.2 NA SIGA KAU PAPITEMA 

 

Na siga kau Papitema 

Sa biu sara ko Satana  

Sa dua na yalayala levu  

A lomaqu me cake vou. 

 

Sa biu mada na demonio  

kei ira kece nonai to  

Au sa kila na nodra lasu  

A lomaqu dina me biu. 

 

Na duka kece ni vuravura  

Sa dau vuna ko Satana  

E sega ni yaga vei au  

A lomaqu dina me biu. 

 

Na gadreva ca, na welewele  

Na domoqa, na wedewede  

Na vuvu, na vucesa, na cudru  

A lomaqu dina me biu. 

 

Sai Iesu na noqu Turaga  

Au na qarava tikoga  

Nona vuli nona matanitu  

A lomaqu me muri Iesu. 

 

E vei siga ni noqu bula  

Au sa na muria sara  

Nai vunau kece ni lotu  

A lomaqu me muri Iesu. 

 

Au sa dinata na Kalou  

Au sa dinata na Lotu  

Au na vakabauta sara  

Sa lomaqu vakadina. 

 

Oqori na noqu yalayala  

Eliu e na papitema  

Nikua sa caka vou tale  

A lomaqu me dei kece. 

12.3 SAI KEMUNI NEIMAMI 
BULA 

 

I kemuni neimami Kalou  

Na Turaga duadua  

Keimami soqoni e na matamuni  

E na mataka (yakavi) nikua  

Me keimami doka nomuni loloma  

Rogoca nomuni vosa.  

Ni sai kemuni neimami bula  

Na neimami kaukauwa. 

 

Keimami qo na luvemuni  

Ka malumalumu dina  

Vakanuinui ki nomuni vosa  

Ki nomuni yalayala  

Me keimami qaqa e neimami vala  

Kei na meca ko Satana  

Ni sai kemuni neimami bula  

Na neimami kaukauwa. 

 

12.4 VAVAKOSO NI KALOU 

 

Vavakoso ni Kalou  

Vakatudaliga mai  

Na i Tukutuku vinaka  

Sa mai nomu e daidai  

Sa vosa na Kalou levu  

Vei ira nona tamata  

Na nona vosa oqori  

Vosa dina ni bula. 

 

Koi keda yaduadua  

Me da rogoci koya  

Ka katona e utoda  

Na nona yalayala  

Me da yalodina kece  

Ki na vosa ni Turaga  

Sa na dusia ko koya.  

Noda gaunisala. 

 

Gaunisala Oqori  

Ra muria na tabu  

Ena veigauna kece  

Mai na i vakatekivu 

Da muria kece yani  

Ki na bula tawa cava  

Me da veisoteri mata  

Kei koya na .vosa. 

 

* 

13 CHRIST / KARISITO 

13.1 A LOLOMA NI UTONA 
TABU 

 

Taletale: 

Utona Tabu  

Noqu bula  

Na yaloqu  

Me sa nomuni ga 

 

Me ra doka na tamata Kecega  

Na loloma ni Utona Tabu  

Me sauma nona loloma dina  

Da lomani koya vakalevu. 

 

Au bera ni tu e vuravura  

Sa nanumi au na Turaga  

Na Utona, oso e na loloma  

Sa gadreva me'u bula sara. 

 

Nona tagi ni gone lailai  

Sa kacivi keda kece vua  

Na utoda sa domona ga mai  

Da solia kece vei Koya. 

 

Da sarava nona koruse tabu  

Me da kila na nona loloma  

A sa ciba na Luve ni Kalou  

Nona bula sa solia sara. 

 

Da rogoca na kaci ni Turaga  

Da rogoca ka da toro vua  

Sa wawa tu, ka sa domona sara  

Me solia nonai loloma. 

 

13.2 CEGU MADA 

 

LlCegu mada ka reki na yaloqu  

Ni sa sobu vei iko ko Iesu  

Mo biuta wale na ka kece  

Gole vua na nomu Kalou  

Na Turaga ni bula tawa mudu. 

 

Na Kalou ka buli Lomalagi  

Sa muria na nona i naki  

Sa siro sobu ki lomaqu  

Au cuva e na matamuni  

Iesu, noqu Turaga, noqu reki. 

 

Sa talei nona Sakarameta  

Dua tani nona tiko kina  

Nona serau sa vuni tu  

Vaka kina na nona sautu  

Nona lagilagi, nona Kalou. 

 

No qoroya, kemuni nai Agelo  

Na loloma uasivi oqo  

Ni cuva sobu moni galu  

Na tamata i valavala ca  

Sa yacova na Yago ni Turaga. 

 

Na lomaqu nonai tutu dina 

Na Kalou nai Vakabula 

Sa nona vale na cecere 

I Turaga, ni goleva sobu  

Nomuni tamata malumalumu. 

 

Sa nomuni, Iesu yaloloma  

Sa nomuni na yau kecega  

Turaga tabu, Tui levu 

Ni vukea na dravudravua 

Me cegu kina nomuni tamata. 

 

Mai cake nonai lawalawa 

Sa ka tani nodra savasava  

Kevaka kina noqu bula  

I Turaga ni vakayacora  

Na kerekere ni tamata cala. 

 

Me sa waqa nomuni loloma  

E lomaqu ni sa batabata  

Me visa kina noqu cala.  

Me mamada kina na yaloqu  

Me'u guti kemuni tawa mudu. 

 

13.3 DA LOLOMA VEI IESU 

 

Taletale: 

Me sa dei tawa mudu  

Na loloma, vei Iesu. 

 

Da loloma vei Iesu  

Na nodai Vakabula  

Da loloma vakalevu  

Vei Iesu na Turaga. 

 

Tolu sara na yabaki  

Sa vukea na tamata  

Sa colata e na reki  

Na nodai colacola. 

 

Levu sara nona oca  

Kei nona cakacaka  

Ni kauta nona vuli  

Ki na dui mataqali. 

 

Sa ra oso na tamata  

Ni ra kusa vei Iesu  

Era kila sai Koya  

Na vu dina ni sautu. 

 

Mataboko, vukavuka  

Lokiloki, galu, gera  

Sa ra lako kece Vua  

Me ra cegu me ra bula. 

 

Ra mamau e lekutu  

E lima na udolu  

Sa vakani ira kina  

Na nodai Vakabula. 

 

Sa dro sara ko Satana  

Ni raica na Turaga  

Sa ra cegu taucoko  

Na tauvi demonio. 

 

Nodra buto na tamata  

Sa ka bibi vei Iesu  

A sa tagi ni nanuma  

Nona sipi ni sese tu. 

 

Nona masu bogi siga  

Sa nanumi keda kina  

Sa raica vakayawa.  

Noda tagi noda oca 

 

Ni raica na loloma  

Sa waqa tu e Utona  

Sa dredre ni boko rawa  

Sa roboti vuravura. 

13.4 DA MARAU KECE KA 
REKI VAKALEVU 

 

Taletale:  

Koi keda kecce 

Soli keda yani 

Kivei Maria 

Ni sa noda Marama. 

 

Da marau kece ka reki vakalevu 

Ena siga oqo, eda soli keda 

Kivei Maria, meda sa nona tu 

E na noda bula e na mate: talega. 

 

Sa guca na meca eda sa vakaruru 

Kivei Maria, me da sa nona tu 

Sa totaki keda na Tina i Iesu 

Ka qaqia yani na ulu i Satana. 

Sa oti na rere eda sa vakacegu 

Eda sa vinaka, da reki tikoga 

Sa vukei keda na Marama levu 

Eda qaqa kina eda sa bula sara. 

 

Da nanuna tiko noda bubului 

Ni da soli keda kivei Maria 

Era sa rogoca mai Lomalagi 

Nai Agelo, ka ra sa rekitaka. 

 

13.5 I TURAGA MO NI 
LOLOMA MAI 

 

Taletale:  

Utona tabu loloma mai 

Me rarama ko Viti  

Me tubu na Lotu. 

 

I Turaga mo ni loloma mai  

Ni goleva na vanua oqo  

Sa vanua vakaloloma bagi  

Sa rui ca, rui butobuto. 

 

Keimami sa vakatovolei  

Ra le vuqa na meca ni Lotu  

Ni loloma me keimami dei  

Ka muria na sala dodonu. 

 

Ko Satana sa yavavala voli  

Nona i to ra domodomoqa  

Me ra bula kece nomuni sipi  

Ni tarova nai lawaki ca. 

 

Ni loloma kivei ira na meca  

Me sa vuki nodra i tovo ca  

Me ra kua ni totaki Satana  

Me ra kila na sala ni bula. 

 

Keimami sa masuti kemuni  

I Turaga na Kalou levu  

Ni lomana na vanua ko Viti  

E nukuna na Utona Tabu. 

13.6 ME DA CUVA 

 

Me da cuva ki vua naTuraga  

Me da cuva sobu sara vua  

Sai Iesu ka lako dina mai  

Vei keda na nona tamata. 

 

Ko Kemuni na Luve ni Kalou  

Ni raici keimami mai  

Era cuva na nomuni tamata  

Era guta nomuni loloma. 

 

E vinaka nai loloma levu  

Sa vu rua nai Vakabula  

Sa goleva ka mani taburaka  

Na luvena era tiko vata. 

 

Me da reki kecekecega mai  

Ni golevi keda na Turaga  

Sa nanumi ira na kai nona  

Da lomani Koya sara kina. 

13.7 ME DA TAUCA SOBU 

 

Me da tauca sobu  

Noda i colacola  

Ka me da tekiduru  

Vua na Turaga. 

 

Iesu dauloloma  

Era sa gole yani  

Nomuni tamata  

Kivei Kemuni. 

 

Mo ni rogoca sara  

Na neimami masu  

Sai Kemuni dina  

Na vu ni sautu. 

 

Me kakua ni wase  

Na kai vuravura  

Me ra doka kece  

Na nomuni lewa. 

 

Mo ni kacivi ira  

Kece na mataboko  

Era vakaloloma  

E na butobuto. 

 

Me da dola tikoga  

Na utomuni Tabu  

Vei ira na tamata  

Sa yalododonu. 

 

13.8 ME RA DOKA NA 
TAMATA KECEGA 

 

Taletale:  

Utona Tabu 

Noqu bula Na yaloqu 

Me sa nomuni ga. 

 

Me ra doka na tamata kecega  

Na loloma ni Utona Tabu  

Me sauma nona loloma dina  

Da lomani Koya vakalevu. 

 

Au bera ni tu e vuravura  

Sa nanumi au na Turaga  

Na Utona oso e na loloma  

Sa gadreva meu bula sara. 

 

Nona tagi ni gone lailai  

sa kacivi keda kece Vua  

Na utoda sa domona ga mai 

Da solia kece vei Koya. 

 

Nasarete vale talei dina  

Na Turaga a sa vuni kina  

Na Kalou sa dau cakacaka  

Na loloma a sa levu sara. 

 

Vei koro sa lako voli kina  

Me va qara na tamata sese sai  

Koya nodai Vakatawa  

Nona sipi sa lomana kece. 

 

I yaloqu laki Kalevario  

Na Koruse mo raica kina  

Na Turaga sa mai lauvako  

Na loloma sa vesuki Koya. 

 

Da sarava nona Koruse tabu  

Me da kila nona loloma  

A sa ciba na Luve ni Kalou  

Nona bula sa solia sara. 

 

Sa dolava tu vei keda kecega  

Na Utona na Turaga Iesu  

E na moto sa lausua sara  

Sai Koya noda vakaruru. 

 

Da rogoca na kaci ni Turaga  

Da rogoca ka da toro Vua 

Sa vaga tu, ka sa domona sara 

Me solia nonai, loloma. 

 

Me da soro Vua noda Turaga  

Ni sa beci na nona loloma 

Da nanuma nona lomani keda 

Me sa mudu noda cala Vua. 

 

13.9 DA CUVA VEI IESU 

 

Da cuva vei Iesu  

Na noda Turaga  

Sa mai tiko sobu 

E keda maliwa  

Me da solia Vua  

Na yago na yalo  

Me lewa duadua  

Na ka taucoko. 

 

Koya na Tui Levu  

Na Tui rarama  

A Luve ni Kalou  

Sa tu vakadua.  

Era sa Cuva Vua  

Nai Aqelo tabu  

Me da sa vaka kina  

Na lewe ni Lotu. 

 

Da vakatusa Vua  

Noda daucala  

Sa na golevi keda  

Ka lomani keda  

A nona tu voleka  

Sa na dei kina  

Nai naki vinaka  

Sa no e lomada. 

 

Noda malumalumu  

Sa macala Vua  

A nona reki levu  

Me vukei keda  

Ke da gone se qase  

Me da lako Vua  

Da kaci Vua kece  

E na noda leqa. 

 

Dei ko vuravura  

E na nona lewa  

Ke sa totaki keda  

Dredre ni da rusa  

Da na qaqa tikoga  

Vei ira na meca.  

Kevaka na yaloda  

Sa raviti Koya. 

 

 

Iesu Turaga tabu  

Sai Kemuni ga  

Na Tui tawamudu  

Ni vei vanua  

Me ra vakabauta  

Na nomuni lewa  

Na tamata kecega  

Mai vuravura. 

13.10 SA WAQA TIKO 

 

Taletale:  

 

Sa waqa tiko Na Utona Tabu 

Sa waqa tiko 

Na loloma levu. 

 

Na Utona Tabu  

Nai Vakabula  

Na Kamunaga levu  

Kei vuravura. 

 

Me lomani sara  

Na Utona Tabu  

Ni sa lomani keda  

Da sa vakacegu. 

 

Sa vakacacani  

E na vukuda ga  

Sa vakatotogani  

Ka sa lausua. 

 

Sa qai dola tu  

Na loqi ni bula  

Da laki vakaruru  

Kecekece kina. 

 

Me tubu me levu  

Na loloma waqa  

Me sa tubu me levu  

E utoda dina. 

13.11 TUI NI VEI VANUA 

 

Taletale: 

 

Tui ni vei vanua Tui levu, Tui qaqa  

Ni karona tikoga Nomuni tamata. 

 

Ni da vala tiko koi keda kecega  

Na lewe i lotu mai vuravura 

Da nanumi Koya ka liutaki keda 

Da nanumi Iesu na noda Tui dina. 

 

A sa vosa dina e liu ko Pilato  

Ni sa kaya oqo na nomuni Tui  

Sa tu e ligana na lewa taucoko  

Mai vuravura kei Lomalagi. 

 

Era beci koya mai Ierusalema  

Ka sa rusa kina nodra matanitu  

Koi keda kece me da raviti koya  

Da na reki dina ka da na sautu. 

 

Na ligana tabu sa rerevaki dina  

Ni sa dodo yani vei ira na meca  

Ka ra vakaruru kina nona tamata  

E na siga dredre ni ra dau vala. 

 

Sa lewai keda e na yalomalua 

Sa tuberi keda e gaunisala  

Sa mamada dina nonai colacola 

Ka sa rawarawa na nonai vua. 

 

Da nanumi Koya e na loloma levu  

Da qaravi koya e na yalodina  

Sa noda tawake nona Koruse tabu 

Da rai tu kina ni da laki vala.  

 

Me da dei Vua, sai koya na sala 

0 koya na dina, 0 koya na bula  



32 

 

Ko e muri Koya e na sega ni sese  

Sa na dodonu ga yaco ki na mate. 

 

Da colata yani noda koruse kece  

Me da sala vata kei noda Tui  

Sa na qai noda e na siga ni mate  

Nona Matanitu mai Lomalagi. 

13.12 UTONA TABU 

 

Taletale: 

Uto tabu i Iesu na Turaga 

Sa nomuni na noqu loloma  

Tawa mudu e noqu bula oqo 

Tawa mudu mai Lomalagi. 

 

Au lako sobu ki vuravura  

Me kauta na loloma waqa  

Edua ga na ka kau domona  

Me sa waqa kina na vanua. 

 

Kena levu noqu loloma waqa  

Ke ra kila na luvequ kece  

Ke ra soso vakusakusa mai  

Me torova me ra waqa kina. 

 

Noqu Iesu, ko ni kacivi au  

Me solia nomuni loloma  

Au na bese rawa vakacava 

Ni Kemuni sa noqu Turaga 

 

Sa nomuni na lomaqu nikua  

Sa nomuni e na bula oqo  

Me nomuni e na mate talega 

Nomuni ga mai Lomalagi. 

13.13 VAKATAWA VINAKA 

 

Taletale:  

I Iesu Turaga dina 

Vakatawa vinaka  

Me rogo nomuni vosa  

Ki na vei vanua. 

 

Sai Iesu noda Turaga vinaka  

Sai Koya noda vu ni bula  

Sai Koya nai Vakatawa dina  

Me da lako kecekece Vua. 

 

Me da soso kece vua na Turaga  

Me rogoca na vosa ni bula  

Da taura nona vuli savasava  

A kakana dina ni yaloda. 

 

A sa lako sobu mai Lomalagi 

Ni nanumi keda vakabibi  

Sa solia nona Dra me mate yani  

Me ra bula kece nona sipi. 

 

Sa tubera ki na bula tawacava  

Na tamata sa lesi me nona  

Sai keda na tamata papitema  

Da sa nona me da muri Koya. 

 

I Turaga neimami Vakatawa  

Ni tarova na liga ni meca  

Me galala na sala ki Lomalagi  

Me ra bula na nomuni sipi. 

 

Lewe levu era sa gole ki tani  

Ni loloma, ni raici ira  

Me dua ga nomuni qele ni sipi  

Ka dua ga nai vakatawa. 

 

 

14 MARY / MARIA 

14.1 AU SOLIA ME NOMUNI 

 

Taletale: 

 

I Maria noqu Marama  

Au sa nomuni 

Au solia noqu bula  

Kivei Kemuni. 

 

Au solia me nomuni 

Na vu ni lomaqu  

Au ravi vei Kemuni  

Ni rurugi au. 

 

Au solia na yaloqu  

Kei na yagoqu  

Mo ni golevu au mai  

Niu masu yani. 

Au solia kecega  

Na gu ni lomaqu  

Moni vakacegui au  

E noqu rarawa. 

 

Au solia vei Kemuni  

Noqu siga kece  

Niu bula vakavulagi  

E dela ni qele. 

 

Nomuni nai otioti  

Ni noqu i cegu  

Meu mate e ligamuni  

E na vakacegu. 

14.2 AU TAGI YANI 

 

Taletale:  

Au sa vulagi, E vuravura 

Sai Lomalagi, Noqu vanua  

Masulaki au, Meu yacova  

Na noqu Kalou, Kau lomana. 

 

Au tagi yani Maria tabu  

Ni rogoca mai na noqu masu 

Ni yalololoma Tina i Iesu  

Au via bula, roroi au. 

 

Sa malumalumu nomuni gone  

E sega ni mudu na noqu sese  

Ni tokoni au meu tarova  

Na marau lasu ni vuravura. 

 

Na noqu loloma kivei Iesu  

Sa ka levu dina ni sa Tamaqu  

Kemuni talega Tinaqu tabu  

Au sa lomana ka vakalevu. 

 

Nai ukuuku na goloria  

Sa nomuni yau e levu sara  

Ni liu tikoga ka uasivi 

Vei ira kecega e Lomalagi. 

 

Ni kauta cake na noqu masu  

Noqu kerekere kivei Iesu  

A Tinaqu tabu koi Kemuni  

A Ranadi levu ka lagilagi. 

 

Tinaqu vinaka ni rai sobu  

Ka rogoca toka na noqu masu  

A noqu loloma vei Kemuni  

Sa na dei sara dredre ni oti. 

14.3 DA MARAU KECE KA 
REKI VAKALEVU 

 

Taletale:  

Koi keda kecce 

Soli keda yani 

Kivei Maria 

Ni sa noda Marama. 

 

Da marau kece ka reki vakalevu 

Ena siga oqo, eda soli keda 

Kivei Maria, meda sa nona tu 

E na noda bula e na mate: talega. 

 

Sa guca na meca eda sa vakaruru 

Kivei Maria, me da sa nona tu 

Sa totaki keda na Tina i Iesu 

Ka qaqia yani na ulu i Satana. 

 

Sa oti na rere eda sa vakacegu 

Eda sa vinaka, da reki tikoga 

Sa vukei keda na Marama levu 

Eda qaqa kina eda sa bula sara. 

 

Da nanuna tiko noda bubului 

Ni da soli keda kivei Maria 

Era sa rogoca mai Lomalagi 

Nai Agelo, ka ra sa rekitaka. 

 

14.4 DA VAKALAGILAGIA 

 

Taletale:  

Me ra kila na tamata 

E na vei vanüa 

Me ra kila na Tinada 

Ka mera rekitaka. 

 

 

Da vakalagilagia 

Ka da taleitaka 

Na Marama ko Maria 

Me da gu sara vua. 

 

A nonai valavala 

Sa tautani sara 

Sa cakava ko Ieova 

Na ka lelevu vua. 

 

E uasivi tikoga 

Na Daulato dina 

E Lomalagi Kecega 

E ra oqo talega 

 

Sai koya duadua 

Ka butuka makawa 

Na uluna ko Satana 

Ka veretaki Eva. 

 

A sa yali sara vua 

Na duka ca ni Vuda 

Ni sa lewa na Turaga 

Me tubu savasava. 

 

A nodai Vakabula 

E vu vei Maria 

Sa mani yaco ko Koya 

Me sa Tinana dina. 

 

Era cati na tamata 

E na vuku ni Vuda 

Sa solia na Luvena 

Me ra bula kecega. 

 

Sa ciba e na loloma 

Sa bula tale mada 

Ka sa kau cake sara 

Ki vua na Turaga. 

 

Me ra kabita matua 

Na Tina ni Turaga 

Ko ira na savasava 

E na karoni ira. 

 

Me ra dro vua ko ira 

Nai valavala ca 

E na masulaki ira 

E ra na qai bula. 

 

Maria noqu Marama 

Ni sa kaukaua 

Ni vakabula kecega 

Na kawa i Adama 

 

 

14.5 DAULATO SAVASAVA 

 

Daulato savasava  

Na Marama ko Maria  

Digitaki mai vuna  

Me sa tawa duka sara  

Sai Koya duadua  

Na Tubu Imakulata. 

 

Senikau savasava  

Na Marama ko Maria  

A sa tubu e maliwa  

Ni kau votovotoa  

Sai Koya duadua  

Ka dredre ni dukaduka. 

 

Kalokalo savasava  

Na Marama ko Maria  

Sega na o me latia  

Na kena gaunisala  

Sai Koya duadua  

Nai Vola Siga dina. 

 

Wai bula savasava  

Na Marama ko Maria  

Drodro nona vei siga  

E matana na Turaga 

Sai Koya duadua  

Ka sautu nona bula. 

 

Lomalagi savasava  

Na Marama ko Maria 

Na loloma ni Turaga  

Sa kena matanisiga  

Sai Koya duadua  

Ka uasivi tikoga. 

 

Vale levu savasava  

Na Marama ko Maria  

A sa tara na Turaga  

Me rauta na Luvena  

Sai Koya duadua  

Sa tabu vei Satana. 

 

A Tinada savasava  

Na Marama ko Maria  

Nai tovo ka tu Vua  

Me da taura talega  

Sai Koya duadua  

Ka sega ni kila na ca. 

 

A Ranadi savasava  

Na Marama ko Maria 

E na siga ni rarawa  

Da vakararavi Vua  

Sai Koya duadua  

Ka tiko e cake sara. 

14.6 DAULATO TABU NI RAICI 
IRA 

 

Taletale: Ave, Ave, Ave Maria. 

 

Daulato tabu  

Ni raici ira  

Nomuni tamata  

Era tagi mai. 

 

Ra bose tikoga  

Ko ira na meca  

Me rusa kecega  

Na vakabauta. 

 

Era sa yaqa lo  

Na demonio ca  

Me lawakitaki  

Ira na tamata. 

 

Era vakaruru  

Kivei Kemuni  

Ni lomani ira  

E na vei siga. 

 

Marama vinaka  

Ni viribaita  

Na lewe ni lotu  

Me ra bula vata. 

 

Tina ni Kalou  

Ni kerea vua  

Me solia mai  

Nona garasia. 

 

Ra vakaloloma  

Na kawa i Eva  

Ni ra dau oca  

Mai vuravura. 

 

I noqu Marama  

Ni kauti ira  

Nomuni tamata  

Vua na Turaga. 

14.7 I MARIA NA TINAQU 

 

Taletale:  

Maria, loloma mai 

Masulaki keimami. 

 

I Maria na Tinaqu  

Mo ni loloma mai  

Sa gu sara na yaloqu  

Me lakovi kemuni. 

 

Koi Kemuni Maria  

Ni masulaki au  

Meu tabaka na meca  

Me bula na yaloqu. 

 

Au sa vakaloloma  

E vuravura oqo  

Au tiko tani kina  

Mani dautagi lo. 

 

Era lewe levu sara  

Na meca ni yaloqu  

Sa lomadra meu cala  

Ka rusa tawa mudu. 

 

Nai vakacabacaba  

Sa muri au lako 

Au tawa cegu rawa  

Au sa rere tiko. 

 

Niu masuti Maria  

Sa reki na yaloqu  

Sa rere sara na meca  

Mani laivi au. 

E le vuqa na tamata 

Era biuti Iesu  

Me ra totaki Satana  

Na meca ni Kalou.. 

 

Kevaka era sa sese  

Na tamata kecega 

Dredre sara niu wele 

Au na vosota ga. 

 

Sa dua noqu Turaga 

Dua ga na lomaqu 

Meu qarava tikoga  

Na yacana ko Iesu. 

I MARIA TUBU IMAKULATA 

 

Taletale: 

Loloma mai, i Maria  

Me sa lotu ko Viti 

Me sa katolika. 

 

I Maria Tubu Imakulata  

Ni rogoca neimami masu  

Ni loloma vei ira na tamata  

Era sega ni kilai Iesu. 

 

Ni raica neimami vanua  

Sa luvu no e na butobuto  

Na rarama keimami kerea 

Me cilavi Viti taucoko. 

 

Ni vukica ka saumaka sara  

Na yalodra kece na tamata  

Me sa lotu neimami vanua  

Me sa lotu ko Viti kecega. 

 

Keimami daurogoca mai  

Ni Kemuni a bokoca yani  

Na vei lotu sa ra vuna eliu  

Ko ira ga na meca i Iesu. 

 

Keimami sa na vakararavi  

Vei Kemuni me vaka eliu  

Me sa boko ka mate sara yani  

Nodra lotu na tamata lasu. 

 

Katolika na Lotu ni Kalou  

Katolika na Ekelesia 

I Maria mo ni tokona sara 

Me sa tubu, tubu vakalevu. 

14.8 KEIMAMI SA LOLOMA 

 

Keimami sa loloma.  

Vei Kemuni Maria  

Na Marama lagilagi  

Sa tiko e Lomalagi 

 

Ni sa sinai dina  

E na garasia tabu  

Ni Kemuni sa Tinana  

Na noda i Vakabula. 

 

Sa Luvemuni ko Iesu 

Na Luvena na Kalou  

Ni sa yaco me tamata  

E ketemuni Maria. 

 

Ko Kemuni duadua  

Ni Daulato tikoga  

Mani vakaluveni tu  

E na lewa ni Kalou. 

 

 

Ko ni sa kalougata  

Vei ira na yalewa  

Sa tiko vei Kemuni  

Na Tui ni Lomalagi. 

 

Kalougata talega  

Ko Iesu noda Turaga  

Na vu ni bula oqori 

Na vua ni ketemuni. 

 

Mo ni masulaki kece 

Na tamata era sese 

Me ra curuma talega  

Na nona Ekelesia. 

 

Mo ni masulaki ira  

Na Katolika kecega  

Era sa vakararavi  

Ka tagi vei Kemuni. 

14.9 KEMUNI NA NOQU 
MARAMA 

 

Kemuni na noqu Marama  

Na Tinaqu yalololoma  

Ni golevi au sobu Maria  

Mo ni rogoca na noqu masu. 

 

Ko Iesu nai Vakabula  

Noqu marau, noqu bula 

Na vua ni ketemuni Maria  

Au dokai Kemuni yani. 

 

Ni rogoca na noqu tagi  

Au sa tamata vulagi  

Mai vuravura oqo, Maria  

Au dau rarawa lo tiko. 

 

Sa vakatovolei au  

Na meca ni noqu Kalou  

A lomana meu rusa, Maria  

Ni tarovi koya kusakusa. 

 

Sa vinakata ko Ieova 

Nomuni yalosavasava  

Ni vukei au kina, Maria  

Meu tabaka na ca. 

 

E na matamuni loloma  

Ni goleva noqu Marama 

Nomuni tamata sese, Maria 

Ni rogoca nona kerekere. 

 

Mai na cudru rerevaki  

Na Turaga, na Luvemuni 

Ni vakabulai au, Maria  

Kemuni na noqu vakaruru, 

 

E na siga ni noqu mate  

Ni kauti au ki cake  

Me kau raici Iesu, Maria  

Meu tiko Vua tawa mudu. 

14.10 LOLOMA SARA YANI 

 

Taletale:  

Loloma sara yani  

Tinaqu lomani 

Loloma vakabibi  

Kivei Kemuni. 

 

Ra dokai Kemuni  

Kece na tamata  

Kemuni sa Ranadi  

Levu duadua. 

 

A kena savasa  

A kena rarama  

Na vanua vinaka  

Ko ni tiko kina. 

 

Sa uasivi dina  

Nomuni loloma  

Ra sa kila vinaka  

Nomuni tamata. 

 

Era sa kaci yani  

Na nomuni gone  

Ni rogoca mai  

Neimami sere. 

 

Ai yau domoni  

Tu e ligamuni  

Ni vota sobu mai  

Vei keimami. 

 

Siga vinaka dina  

Tinaqu lomani  

Na siga da na sota  

Mai Lomalagi. 

14.11  

14.12 MAI LOMALAGI 

 

Taletale: 

I Maria na Tinaqu 

Masulaki au. 

 

Mai Lomalagi  

Maria na Tinaqu  

Ni loloma mai  

Mo ni golevi au. 

 

Tinaqu loloma  

Au vakararavi  

Vei Kemuni ga  

Karoni au mai. 

 

Ni vakayacora  

Na neimami masu  

Vua na Turaga  

Na Luvemuni Iesu. 

 

Lewe levu sara  

Era vakarusai  

Mai vuravura  

Tokoni au mai. 

 

Au domona tu  

Na yalosavasava  

Masulaki au  

Meu rawata dina. 

 

E na siga koya  

Na siga rerevaki  

Au mate kina  

Totaki au mai. 

 

Ni sa vakaotia  

Na vei lotu sese  

Mai vuravura  

Me ra sa yalo kece. 

 

Me ra curu mai  

Ki na Ekelesia  

Na qele ni sipi  

Me sa dua bau ga. 

14.13 ME DA SOSO KECEGA 
MAI 

 

Taletale:  

Me da sosa, kecega mai 

Vua na noda Marama 

Me da tukuna vata yani 

Na noda loloma vua 

 

Sa lomani keda sa lesi me Tinada 

Sa soli Koya vei keda ko Iesu 

Me susugi keda ka roroya tikoga 

Me vakayacora vua na Kalou. 

 

Ko kemuni kece nai valavalaca 

Ni torovi koya ka masuta tikoga 

Me soli kemuni ki vua na Luvena 

E na donu vua na nomuni Soro. 

 

Me sa lako mai na yalosavasava 

Era sa na qaqa ni ra vakaruru 

Kivei Maria tawa tauvi duka 

Sa na tokoni ira me ra sa dei tu. 

 

Mo ni soqo mai ka torovi Maria 

Ko kemuni kece na gone lala i 

Ni solia kivua na Tinada 

Nomuni bula me maroroya voli. 

 

14.14 MEDA DOMO VATA 

 

Taletale: 

Me da domo vata 

Kecekecega 

Meda serevaka 

Noda Marama. 

 

Koro ni Kalou 

Tukuna mai 

Nona goloria 

Noda Marama. 

 

I matanisiga 

Ko ca nikua 

Ni sa qai vura 

Noda Marama 

 

I vula rarama 

Ciri malua 

Toka e yavana 

Noda Marama. 

 

Kalokalo ni o 

Ni tiko oqo 

Me nonai sala 

Noda Marama. 

 

Maravu ni bogi 

Vakananuma 

Nona lagilagi 

Noda Marama. 

Nai volasiga 

Sa cabe toka 

Me mai cilava 

Noda Marama 

 

Qele bulabula 

Na ka kecega 

Ra taleitaka 

Noda Marama. 

 

 

14.15 NI GOLEVA SOBU MARIA 

 

Taletale: 

 

Keimami soso kecega  

E na matamuni, Maria  

Ni rogoca na neimami naki  

Keimami sa nomuni  

Sa nomuni dina, tawa cava. 

 

Ni goleva sobu Maria  

Na luvemuni lomani  

Era vakavinavinaka 

Ka masu vei kemuni. 

 

Keimami daurogoca  

Nomuni tovo talei  

Keimami na gumatua 

Me vakataki kemuni. 

 

Ko ni talairawarawa 

Dau vakarorogo tu  

Keimami via muria  

Neimami vakarau. 

 

Kemuni sai Imakulata  

Ka talei duadua  

Keimami via bolea  

Nai tovo savasava. 

 

Nai yau ni vuravura 

Ko ni a kawaletaka  

Keimami via muria  

Nomuni dravudravua. 

 

Ko ni kila nodra malumu 

Na luvemuni oqori  

Mo ni dauvukei ira  

Ni tokona me ra dei. 

 

Ko ni tiko e Lomalagi 

E na rek i tautani  

Mo ni tauri keimami 

Voleka vei kemuni. 

 

Keimami na serevaka  

Kei ira na savasava  

Na nomuni yalololoma  

E na bula tawa cava. 

14.16 SA LAVE KO MARIA 

 

Taletale: 

 

Sa lave nikua  

Ki Lomalagi  

Na noda Marama  

Da rekireki  

Sa buli nikua E Lomalagi (vakarua)  

 

Sa lave ko Maria ki Lomalagi Da serevaki Koya, ka 

reki reki. 

 

Sa qai tadu yani sa buli sara Me sa noda Ranadi 

kecekecega. 

 

Era cuva kecega a Lomalagi Vua nodra Ranadi 

daulomani. 

 

Da cuva vata yani vei Maria Sa buli me Ranadi ni 

vuravura. 

 

Sa Tinada talega da masu yani Me sa totaki keda 

noda Ranadi. 

 

E na vakayacora na noda masu Ki vua na Luvena 

noda Kalou. 

 

Ko Maria sa lesi me votavota Nonai solisoli noda 

Turaga. 

 

Nonai ukuuku sa uasivi Kivei ira na tabu ni 

Lomalagi. 

Sa liu ga ko Iesu duadua ga Ni sa nodra Kalou 

kecekecega. 

 

Mo ni loloma mai Ranadi tabu Kauti keimami kivei 

Iesu. 

14.17 SA LOLOMA MARIA 

 

Taletale:  

Me ia na loloma 

Kivei Maria 

Me ia na loloma  

E na vei siga. 

 

Sa loloma Maria  

Na Tina i Iesu  

Ni sa sinai sara  

E na garasia. 

 

Ni sa kalougata  

Vei ira kecega  

Nai taba tamata  

Mai vuravura. 

 

Lagilagi tikoga  

Na marama levu  

A Luve ni Kalou  

Na Luvena dina. 

 

Kalougata sara  

Ko Iesu talega  

Na vua savasava  

Ni Ketena tabu. 

 

Tina i keimami  

Ni rogoca toka  

Na neimami tagi  

E na vanua ca. 

 

Ni masulaki mada  

Na tamata kece  

Me yaco rawa  

Vua na Turaga. 

 

Sa loloma Maria  

E na siga oqo  

Kei na vei siga  

Ka me tawa cava. 

14.18 SINAI E NA RARAWA 

 

Taletale:  

Tinaqu tabu, 

Marama levu 

Ni golevi au Sobu. 

 

Sina i e na rarawa  

Na noda vei siga  

Ta kunei na tamata  

Me na tarova rawa. 

 

Sega ni mudu na vala  

Sa tiko ga na meca  

Sega dua na gauna  

Meu sa cegu kina. 

 

Dau veivukiyaki  

Na mata ni yaloqu  

Sa vaka na waqa ciri  

Noqu vakanananu. 

 

Sa rui malumalumu  

Noqu vakabauta  

Au rere deu luvu  

Ka rusa vakadua. 

 

Ni sa tubu na noqu ca 

Sa bibi na ka kece  

Dredre ni gole ki cake  

Koto ga e na qele. 

 

Ke loaloa walega  

Se sa laba na cagi  

Sa tu mai ko Maria  

Sa rogoca na kaci. 

 

 

15 SAINTS / LEWE I 

LOMALAGI 

 

15.1 KO SANTO PETERO 

 

Me da doka ka serevaka 

Nai sosomi i Iesu  

Na yavu ni Ekelesia  

Vakatokai me vatu  

A Vatu e na dei kina  

Na Ekelesia tabu  

A Vatu e dau qaqia  

Na meca kece ni Lotu. 

 

Ni kalougata Petero 

Kemuni na Tunidau 

Ko ni sa buli me lewa tiko 

Na Ekelesia tabu  

Nai dola ni Lomalagi 

Ko ni taura tikoga  

Ko Iesu sa solia yani 

Me sa nomuni na lewa. 

 

A ka ko ni vauca voli 

Eke mai vuravura 

Sa vauci e Lomalagi 

Ko ni sa lesi me lewa  

Na ka ko ni sereka kina  

Sa sereka na Kalou  

A nomuni vuli talega  

Sa vuli dina i Iesu. 

 

Me ra tovata vakadua  

Ka soso kecega mai  

Na meca ni Ekelesia  

Na katuba i Iferi  

Me ra mai kabata na koro 

Sa tu e dela ni vatu  

Dredre sa koro i Petero  

Sa vakatawa ko Iesu. 

15.2 QASE ROGOVAKI 

 

Taletale: Ave, Iosefo  

 

Qase rogovaki  

E na vei siga  

Mai Lomalagi  

Kei vuravura. 

 

Kemuni Iosefo  

Ni a lesi mai  

Mo ni lewa tiko  

Na veitinani. 

 

Ni daulomana  

Na gone Kalou  

Ni daulomana  

Na Tinana tabu. 

 

Sa drovaka sara  

Ka susuga tiko  

Na Gone Turaga  

Mai Esipito. 

 

Sa karona dina  

Na qase gu levu  

Nai Vakabula  

Ni sa qai sucu. 

 

Ni ra tiko tale  

Na veiluveni  

Mai Nasarete  

Ra veivukei. 

 

Sa mate na qase  

E liga i Iesu  

Ka sa lako cake  

Vua na Kalou. 

 

Qase uasivi  

Masulaki ira  

Kecega na Viti  

Me ra bula dina. 

 

15.3 SANTA TERESIA NI 
GONE IESU 

 

ME DA SERE DA REKIREKI SA QAI BULI ME TABU 

 

Taletale:  

 

Me da sere da rekireki 

Sa qai buli me tabu  

Ko Teresia i Iesu  

Noda Gone Lomani. 

 

Mai vuravura, kece  

Sa kilai tu oqo  

Sa dokai nonai tovo  

Dokai na nona mate. 

Sa vaka na senikau  

Raira i totoka 

E matana na Turaga 

Nonai tubutubu. 

 

Senikau lailai  

Ukuuku talei 

E na nona Karemelo 

Sa serau tu oqo. 

 

I Santa Teresia 

Ko ni sa yalataka 

Ko ni na tauca sobu 

Nai loloma e levu. 

 

Mo ni vakayagataka  

Nomuni Lomalagi  

E na dewa i loloma  

Kivei keimami. 

 

Mo ni masulaki au  

Meu lomani Iesu  

Vakagone lailai  

Vakataki Kemuni. 

 

Meu sa muria sara 

Na sala uasivi  

Sa vakauti Kemuni 

Ki cake vei Iesu. 

15.4 SANTO IOANE BATITA 

 

ME DA REKI KA SERESERE 

 

Taletale:  

Nai valavala i Ioane Batita  

Sai vakarau vei keda kece  

Kua ni domoqa se beca nona vosa  

Me da muria ga me kua ni sese. 

 

Me da reki ka seresere  

Sa yaco tale nikua  

Na siga i Santo Ioane  

Na nodai Vakatawa. 

 

Nona sucu e vuravura  

Sa kena mataka caca  

Ni vei gauna sautu 

E na vu dina vei Iesu. 

 

Sa volai e na vukuna 

Ko na porofeta levu 

I Koya sa cecere sara  

Me da vakabauta tu. 

 

A sa liu ka caramaka  

Nona sala na Kalou  

Kivei ira nona tamata 

Sa tawa yalododonu. 

 

Nona bula taucoko ga  

A sa beca vakalevu  

Na marau ni vuravura  

Na reki na kena lasu. 

 

15.5 SANTO IOSEFO 

 

Kemuni Iosefo, na yalododonu 

Ni sai karua i Maria tabu  

Ni talei kina mai vuravura  

E Lomalagi talega. 

 

Edua na Mata mai Lomalagi  

Sa vakatakila kivei kemuni 

Ni sa kunekune ko Maria tabu  

E na lewa ni Kalou. 

 

Sa sucu ko Iesu ko ni a roqota  

Ko ni a drotaka de labati sara  

Ko ni a kunea e Ierusalema  

Ni sa vuni mai kina. 

 

Na tamata kece ni ra mate yani  

Ra qai kunea na Kalou dina 

Kemuni bula tu ka tiko vata ga  

Kei na noda Turaga. 

 

Na Turaga levu era sa qarava  

Nai Aqelo tabu kei na tamata  

Sa vakarorogo kivei Kemuni 

Mai vuravura oqo. 

 

Na nomuni mate rau maroroya  

Na Turaga Iesu kei na Tinana  

Kau sa domona me rau qarava  

Na noqu mate talega. 

 

Mai Lomalagi kemuni Iosefo 

Mo ni masulaki keimami tiko  

Keimami oqo sa vakararavi  

Ka tagi vei Kemuni. 

 

Duatolu Tabu, keimami kaci  

Kivei Kemuni mai Lomalagi  

Ni goleva mai neimami soro  

E na vuku i Iosefo. 

15.6 TERESIA NA SANTA 
LAGILAGI 

Taletale: 

Teresia na Santa lagilagi  

Sa oti nomuni vala  

Mo ni nanumi keimami  

Me tubu na Ekelesia (vakarua). 

 

A sa digitaki Kemuni  

O koya na Tui Tabu  

Mo ni vukei keimami 

E na vakatubu Lotu. 

 

Era le oba na tamata 

Sa koto vakaloloma 

Sega ni yaco kivei ira  

Na Dra Tabu ni Turaga. 

 

Nona bobula ko Satana  

E dredre ni wili rawa  

Mo ni sereki ira sara 

Me ra lalaga kecega. 

 

Me sa seavu vakadua  

Na buto kei na lasu 

Duri e na veivanua 

Nona Koruse ko Iesu. 

 

Mai vanua lelevu  

Ka yaco ki yanuyanu  

Sa tu nomuni tavi levu  

Mo ni totaka na Lotu. 

 

Mo ni kaburaka ki Viti  

Nai yau ni Lomalagi 

Me sa tubu kina na Lotu  

Me sa tubu vakalevu. 

15.7 VAKATAWA I IESU 

Taletale: 

Vakatawa Iesu 

I Santo Iosefo  

Ni masulaki au  

Niu bula tiko  

Mo ni karoni au  

E na noqu mate  

Me bula na yaloqu  

Me rawa ki cake. 

 

Dede e vuravura  

Sa muria tu ga  

Ko koya na Turaga  

Na nomuni lewa  

Oqo e Lomalagi  

Sa tauvata tu  

Ni kau tovolei Ni vukei au. 

 

Na lewa ni Kalou  

Kau rerevaka  

Ni masulaki au  

Niu daucala  

Keu malumalumu  

Taqaya ka tagi  

Mo ni tokoni au  

Nomuni tamata. 

 

Ni a lekai ciba  

Rau tiko kina  

Ko Iesu kei Maria  

Ni sa duavata  

Koi au talega  

Au masu yani  

Meu sa mate sara 

E na ligamuni. 

 

Iosefo na Tamaqu  

Iesu noqu bula  

Maria na Tinaqu  

Ni tavi au ga  

Meu sa curu rawa  

Vei ira na lesi  

Ka reki vakadua  

Mai Lomalagi. 


